2020-yil 25-yanvardan chiqa boshlagan

MAMLARATIMIZ 10TISODIVOT
RIVOIIDA TRANSPORT “ARTERIYA™LARI
ALOHIDA AHAMIYATGA EGA

Prezident Shavkat Mirziyoyev 26-noyabr kuni temir yo‘l va aviatsiya sohasidagi davlat kompaniyalarida
transformatsiya jarayonlarining borishiga oid taqdimot bilan tanishdi.

Ham iqtisodiy samaradorlik, ham odamlarga
qulaylik nuqtayi nazaridan bu sohada katta
o‘zgarishlar qilinmogda. “O‘zbekiston temir
yo‘llari” aksiyadorlik jamiyati tarkibida 6 ta
mustagil korxona tashkil etildi. 1 ming 200 ta yangi
yuk vagoni olindi, ichki yo‘nalishda yuk tashish
vaqti 2 karra kamaydi.

Ragamlashtirish natijasida vagonga buyurtma
berish 7 bosqichdan 3 bosqichga, bunga ketadigan
vaqt 72 soatdan 12 soatga gisqardi. Toshkent
atrofida poyezdlarni o‘tkazish imkoniyati 30 foizga
oshdi. Ilgari zarar bilan ishlagan aksiyadorlik
jamiyati bu yil 30 milliard so‘m foydaga chiqyapti.

Aviatsiya sohasidagi kompaniyalarda ham o*sish
bor. “Uzbekistan Airways” tizimida aviagatnovlar
25 foiz ko‘paydi. Mahalliy yo‘nalishlarda
samolyotlar soni 8 taga yetib, ichki gatnovlar 2,5
barobarga oshdi. Markaziy Osiyodagi xalgaro
tashuvlarda milliy aviakompaniyamiz ulushi 20
foizga yetdi. Yillik yo‘lovchi tashish ko‘rsatkichi 6
million nafardan oshishi kutilmogqda.

“Uzbekistan Airports” samolyotlar, yuk va
yo‘lovchilarga xizmat ko‘rsatmoqda. Aeroportlar
boshqaruviga xususiy sektor jalb qilingani
samara beryapti. Dunyodagi 44 ta aviakompaniya
yurtimizga parvozni amalga oshiryapti. Aeroportlar
orgali yuk tashish hajmi ham bu yil 22 foizga
oshishi ko‘zda tutilgan.

Lekin hali vazifalar ko‘p. Transport yo‘llari

ganchalik muhimligini murakkab
vaziyat ham ko‘rsatyapti.

Shu bois, yo‘nalishlarni diversifikatsiya qilish,
tashish  jarayonlarini tezlashtirish, transport
xizmatlari tannarxini pasaytirish juda muhim.

Yig‘ilishda bu boradagi dolzarb masalalar
muhokama gilindi.

— Mamlakatimizda igtisodiyot, savdo aloqalari
yildan yilga rivojlanyapti. Aholi daromadi,
hududlarning turizm salohiyati ham oshyapti.
2030-yilga borib, yalpi ichki mahsulotimiz hajmini
200 milliard dollarga yetkazish magsadini go‘ydik.
Shuning uchun transport “arteriya”lariga alohida
ahamiyat berishimiz kerak, — dedi Prezident.

Buning uchun barcha huquqiy-tashkiliy asoslar
yaratib berilmoqgda. Hozirgacha sohada 25 yil oldin
gabul qilingan qonun bo‘yicha ish yuritib kelinar
edi. Shu jihatdan, yangi tahrirda imzolangan
“Temir yo‘l transporti to‘g‘risida”gi qonun
tarixiy ahamiyatga ega bo‘ldi. Bu sohaga xususiy
kompaniyalar va investitsiyalarni jalb qilish,
infratuzilmani rivojlantirishga keng yo‘l ochadi.

Endi soha rahbarlari ish uslubi va
yondashuvlarini keskin o‘zgartirib, natijani
ta’minlashi zarur. Buning uchun, avvalo, sohada
transformatsiyani jadallashtirish, qurilish va
modernizatsiya loyihalarini sifatli bajarish
lozim. Xalqaro kredit reytingi olish, davlat
kafolatisiz mablag* jalb gilish, investitsiyalarni

dunyodagi

samarali ishlatish ham muhim vazifalar
qatorida.

“O‘zbekiston havo yo‘llari” hali aholini rozi
giladigan darajaga yetgani yo‘q. Xalgaro reyting
olib, tashqi bozorga chiqish kechikyapti. Ogibatda
tannarx yugqoriligi uchun chipta narxida sezilarli
o‘zgarish yo‘q. Xarajatlarni gisqartirish bo‘yicha
chora-tadbirlar ijrosi sust.

Shu bois, konsalting kompaniyasi jalb qilib,
transformatsiya bo‘yicha aniq dastur va “yo‘l
xaritasi” ishlab chiqish vazifasi qo‘yildi.

“Uzbekistan Airports” tizimida asosiysi —
xizmatlarni  ko‘paytirish va xususiy sheriklikni
kengaytirish. ~ Samarqand ~ aeroporti  xususiy
boshgaruvga berilgach, parvozlar va yo‘lovchilar
soni 5 barobar oshgan. Endi Namangan, Andijon,
Buxoro va Urganch aeroportlarida ham shunday
magsad ko‘zlangan. Yil yakunigacha aeroportlarda
go‘shimcha xizmatlarni 2 karra ko‘paytirish,
daromadni 25 foiz oshirish mo‘ljallangan.

Xalgaro bozordan mustaqgil resurs jalb gilish,
Navoiy aeroporti terminalidan to‘liq foydalanish
choralari belgilandi.

Davlatimiz rahbari yig‘ilishda muhokama
gilingan uchta kompaniyada raqamlashtirishni

jadallashtirish, rejalarni qayta ko‘rib chigib,
iqtisodily ~ natijadorlikni  oshirish  bo‘yicha
topshiriqlar berdi.

0zZA

> 2025-YIL - ATROF-MUHITNI ASRASH VA “YASHIL” 10TISODIYOT VILI

Milliy tiklanishdan — milliy yuksalish sari

NAMANGANDA AHOLI
TADBIRKORLIKKA JALB ETILIB,
BANDLIGI TA'MINLANADI

Prezident Shavkat Mirziyoyev 26-noyabr kuni Namangan viloyatida
investitsiya va tadbirkorlik muhitini rivejlantirish, aholi farovonligini oshirish
chora-tadbirlari yuzasidan yig‘ilish o‘tkazdi.

O‘tgan o‘n oyda viloyatda 681 ta
loyiha bajarilib, 21 mingta ish o‘rni
yaratilgan. 21 trillion so‘mlikdan
ziyod mahsulot ishlab chiqarilib, 702
million dollarlik eksport qilingan. Yil
yakunigacha viloyat iqgtisodiyoti 8 foiz
o‘sishi kutilmogqda.

Endi kelgusi yilga marra olish zarur.
Shubois, barcha hududlarga ishchi guruh
yuborilib, tadbirkorlarning takliflari
o‘rganilib, rejalar shakllantirilmoqda.

Namangan viloyatida 527 million
dollarlik 182 ta yangi loyiha imkoniyati
aniglangan. Masalan, Namangan shahri
“Barkamol avlod” mahallasidagi kichik
sanoat zonasi kengaytirilsa, 60 million
dollarlik charm-poyabzal loyihasini
joylashtirish mumkin. Mingbuloqdagi
“Namangan” massivida shunday zona
tashkil gilinsa, 25 million dollarlik
sanoat loyihalariga sharoit bo‘ladi.

Poplik tadbirkor AQSHIik hamkorlar
bilan 80 million dollar sarmoya kiritib,
yiliga 1,8 million tonna flyuorit toshini
gayta ishlash taklifini bergan. Natijada
200 ta ish o‘rni, 70 million dollar eksport

imkoniyati paydo bo‘ladi. Yana bir
korxona 40 million dollar investitsiya
kiritib, 5 ming gektarda dorivor o‘simlik
yetishtirish, gandolat ishlab chiqarish va
turizm maskani tashkil gilish istagini
bildirgan.

Ushbu tumandagi sizot suvi yaqin
yerlarda sholi, g‘alla, dorivor va
ozugabop ekinlar, Norin tumanidagi
meliorativ tik quduglar atrofida baliq

yetishtirish ~ mumkin. ~ Chorkesar,
Zarkent va Isparon hududlarida
sug‘orish yaxshilanib, chorvadorlarga

yer ajratilsa, 100 ming bosh qoramol va
echki boqish imkoni bor.
Yangiqo‘rg‘onda Qishloq xo‘jaligi
texnikumi tashkil etilib, kartoshkachilik
markazi bilan dual ta’lim yo‘lga
qo‘yilishi ham malakali mutaxassislar,
ham asosiy ozig-ovgat mahsuloti
tayyorlashga xizmat qiladi. Asalarichilik
xo‘jaliklari bilan kooperatsiya orqali
xonadonlarda asalari bogib, ularni
qo‘shimcha daromadli gilsa bo‘ladi.
Yig‘ilishda Namangan viloyati
hokimi shu kabi imkoniyatlarni ishga

solish bo‘yicha rejalarini tagdimot
gildi. Xususan, 2025-yilda Namangan
viloyatiga 4 milliard 200 million
dollar investitsiya olib kelish, 34 ming
ish o‘rni yaratish va 1 milliard dollar
eksport qilish mo‘ljallangan.

Viloyatda joriy yil yakunida
kambag‘allik darajasini 8 foizdan ham
pasaytirish rejalashtirilgan. 2025-yilda
78 ming nafar aholini kambag‘allikdan
chigarib, bu ko‘rsatkichni 5,3 foizga
tushirish ko‘zda tutilgan. Shuningdek,
chet elda mehnat migratsiyasida bo‘lgan
100 mingga yaqin kishini yurtimizda ish
bilan ta’minlash magsad qilingan.

Davlatimiz rahbari bu takliflarni
ma’qullab,  viloyat iqtisodiyotini
kompleks rivojlantirish bo‘yicha garor
loyihasini kiritishga ko‘rsatma berdi.
Investorlarning tashabbuslarini qo‘llab-
quvvatlab, loyihalari uchun sharoit
yaratish, aholini tadbirkorlikka jalb
etib, bandlikni ta’'minlash muhimligi
ta’kidlandi.

Yangi O‘zbekiston Uchinchi

Aynigsa,

o‘tgan haftada  Prezidentimiz

ayon qilgan. Allomaning birgina “Munshaot”

JCH USTUNIME

yoxud I()TIS()DIY()TI va MA’NAVIYATI
YUKSAK MAMLAKAT ganday qurilmogda?

B/ Nugtayi nazar
sl HOKIMIYATINING

GHINAKAM MUSTAQILLIGINI

TA'MINLOVCHI YANGIGHA TIZIM

O‘tgan haftada mamlakatimizning siyosiy hayotida o‘ta

muhim, tarixiy voqealar yuz berdi. Davlatimiz rahbari milliy
parlamentimizning quyi va yuqori palatalarida, mamlakat Bosh
vazirini lavozimga tavsiya etish jarayonida keng qamrovli ma’ruzalari
bilan gatnashdi. Uch kun mobaynida gator masalalar ilgari surildi.
Men shu yurt farzandi, xalqimiz kelajagiga befarq bo‘lmagan ogqsoqol
amaliyotchi huqugshunos sifatida ushbu vogealarni digqat bilan
kuzatib, kelgusi besh yillikda oldimizda turgan vazifalarni o‘zim
uchun yon daftarimga yozib oldim.

Navbati bilan mazkur yig‘ilishlardan
olgan xulosalarimga

to‘xtalsam.  Oliy

Majlis Qonunchilik palatasining saylovdan
keyingi birinchi majlisida ishtirok etgan
Prezidentimiz deputatlarga garata ularning
bunday sharafli magomga erishishida mard
va olijanob xalqimizning yuksak ishonchi
va

i Dr@md@nt tashrifidan so g

hurmatining ifodasi muhim omil

bo‘lganini qayd etdi. Qonunchilik palatasi
oldida turgan yangi vazifalar, o‘tgan davrda
yo‘l qo‘yilgan ayrim kamchiliklar, shu bilan
birga, avvalgi chagiriqda faoliyat yuritgan
deputatlarning yutuqlariga ham ro‘yi rost
baho berib o‘tdi.

> Davomi 2-betda

yosh avlodga tarbiya berish g‘oyalari hozirgi

Renessans poydevorini qurishdek
katta marra, ulkan magsad

sari dadil gadam tashlamoqda.
So‘nggi yillarda ilgari surilgan
har bir tashabbus, islohot
barchamizni shu ulkan orzu
tomon yetaklamoqda. Bu orada
katta o‘zgarishlar, olamshumul
ishlar amalga oshirildi. Dunyo
vatanimizni yangidan kashf qildi,
tanidi. Xalqimiz ongu shuuri,
siyosiy tafakkuri tubdan o‘zgardi.

ishtirokida uch kun davomida bo‘lib o‘tgan
muhim siyosiy voqeliklar, unda ko‘tarilgan
masalalar, oldinga qo‘yilgan rejalar tom ma’noda
vatanimiz taraqqiyotini yangi, hal qiluvchi
bosqichga ko‘taradigan, ulkan marralar sari
gadam qo‘yadigan istigbolli jarayonlar debochasi
bo‘ldi.
Buyuklar armoni

Qay bir allomayu mutafakkirlarimiz asarini
o‘gimaylik, har birida katta armon, ulkan orzuni
ko‘ramiz. Bu xalq dardini eshitadigan davlat,
ma’rifati yuksak, axloqi baland jamiyat orzusidir.

Hazrat Navoiy “Dardim og‘irroq tog‘din,
xoshokdin jismim yengil”, deya yozganda bu
og‘ir dard xalq dardi, raiyat ehtiyoji ekanini

asarini tom ma’noda davlat boshqaruvi sohasida
0‘z davrining adolatli qonuni sifatida ko‘rish
mumkin. Unda “Davlatning barcha bo‘g‘inidagi
mansabdor va amaldorlar, raiyat ishlari bilan
shug‘ullanadigan, qo‘lida imzo va muhr tutadigan
barcha mas’ullar murojaat etuvchilarning ishlari
ertangi kunga qoldirilishiga yo‘l qo‘ymasliklari
kerak, ta’ma magqsadida paysalga soluvchilar
muqarrar  jazolanishi  lozim”ligi  aytiladi.
Shu orqali mutafakkir oz orzusidagi davlat
boshqaruviga ko‘zgu tutadi. Bugun bu orzu
“Xalq davlat idoralariga emas, davlat idoralari
xalqqa xizmat qilishi kerak”, degan aniq, qgat’iy
tamoyilda aks etmoqda.

Yoki Forobiy ilgari surgan axloq falsafasini
olaylik. Mutafakkirning axloq va uning asosida

kunda ham eng dolzarb masaladir. Forobiy
yuksak axlogiy fazilatlarga rioya gilgan
holda rivojlanayotgan har ganday davlat o‘z
fugarolarini,  shak-shubhasiz,  baxt-saodat
yo‘liga olib chiquvchi kuchga ega bo‘lishini
ta’kidlaydi. Alloma inson bilim va namunali
axloq egasi bo‘lgandagina yaxshi odat va
harakatlarni o‘zida mujassamlashtira olishini
aytadi.

Bugun davlatimiz rahbari har chigishida kuchli
ilm va axlog bir bo‘lsagina yuksak natijalarga
erishish mumkinligini bot-bot ta’kidlamoqda.
Taraqqiyot, baxt-saodat yo‘lidagi muhim qoida
axloq ekaniga urg‘u bermoqda.

> Davomi 3-betda

ENERGIYA SAOLASH OMBORI

kuniga 100 mingdan ortiq xonadonni
elektr bilan ta’minlaydi

Ubaydulla MINGBOYEY,
O“zbekiston Sudyalari
assotsiatsiyasi raisi, O‘zbekistonda
xizmat ko‘rsatgan yurist

> Boshlanishi 1-betda

Endi parlamentni chinakam “xalq uyi”ga,
uning quyi palatasini g‘oyalar generatoriga,
sog‘lom raqobat yuritiladigan, bahs va
munozaralar gilinadigan maydonga aylantirish
borasida fikrlar bildirdi. Siyosiy partiyalarning
saylov kampaniyasi davomida ilgari surgan
va xalqimiz qo‘llab-quvvatlagan takliflari,
albatta, ko‘rib chiqilishi va amalga oshirilishi
lozimligini uqtirdi. Eng quvonarlisi, bundan
buyog‘iga fugarolik jamiyati institutlari bilan
muloqotni  kuchaytirish magsadida  quyi
palataning har bir qo‘mitasi huzurida ularning
vakillaridan iborat jamoatchilik kengashlari
tuziladigan bo‘ldi.

Tarkibi ixchamlashib, vakolati vamas’uliyati
bir necha barobar oshgan senatorlar bilan bo‘lib
o‘tgan yig‘ilishda ham yuqori palata oldida
turgan dolzarb vazifalarga e’tibor garatildi.
Qonunlarni muhokama gilishda yangicha
mexanizmlarni joriy qilish zarurligi, qonun
ijodkorligi jarayonlariga mahalliy kengashlarni
keng jalb etish, har bir gonun bo‘yicha mahalliy
kengashlar fikrini inobatga olish amaliyotini
yo‘lga qo‘yish muhim ahamiyatga ega ekani,
ularning faoliyatiga ko‘maklashish Senatning
ustuvor vazifasi bo‘lishi kerakligi ta’kidlandi.
Bunda Senat qo‘mitalarini yuqori palataning
yuragi va harakatlantiruvchi kuchiga aylantirish
taklifi kiritildi.

Muhim tarixiy yangiliklardan yana biri —

ta’minlashga xizmat qilish magsadida Sudyalar
oliy kengashining barcha a’zolarini Senat
tomonidan saylash tizimi yo‘lga qo‘yilmoqda.
Bunda Senat fagat nomzodlarni tasdiglash bilan
cheklanib golmay, ular faoliyati bilan tanishib,
xulosa berib boradi. Bundan ko‘rinib turibdiki,
sud hokimiyati mustaqilligini mustahkamlash,
kadrlar, ularning iqtisodi va ta’minoti masalasi
Senat darajasiga olib chigilmoqda.

Ha, haqgiqatan, parlament va hukumat
faoliyatida yangicha ishlash, xalqga sadogat
bilan xizmat qilish davri keldi. Bu yangi
O‘zbekiston davridir. Oliy Majlis Qonunchilik
palatasining  navbatdagi majlisida  ayni
shu masala ko‘tarildi. Unda Prezidentimiz
tomonidan Bosh vazir lavozimiga Abdulla
Aripovning nomzodi taqdim etildi. Abdulla
Aripov  Vazirlar Mahkamasining  yagin
muddatga va uzoq istigholga mo‘ljallangan

B Nuc

lavozimiga nomzod  siyosiy  partiyalar
fraksiyalar rahbarlari hamda deputatlarning fikri
va yashirin ovoz natijalariga ko‘ra ma’qullandi.

Uch kunlik siyosiy jarayon davomida Oliy
Majlis Qonunchilik palatasi spikeri, Senati
raisi va ularning o‘rinbosarlari, qo‘mitalar
raislari hamda Bosh vazir nomzodi bir ovozdan
ma’qullandi. Vazirlar Mahkamasi tarkibi
shakllantirildi.

Prezidentimizning bir-birini uzviy davom

ettirgan ma’ruzalari barcha hokimiyatlar,
sohalar, davlat idoralari va jamoatchilik
institutlari uchun tayyor “yo‘l xaritasi”
demakdir. O‘ylaymanki, undan, ya’ni dildan
aytilgan, ba’zi joyda kuyinib bildirilgan tarixiy
fikrlardan ogilona foydalanilsa, oldimizga
go‘ygan magqsadlarimizga, albatta, erishamiz.

Muhim tarixiy yangiliklardan yana biri — sud hokimiyatining chinakam
mustagqilligini ta’minlashga xizmat qilish magsadida Sudyalar oliy kengashining
barcha a’zolarini Senat tomonidan saylash tizimi yo‘lga qo‘yilmoqda.

Parlament a’zolarining vazifasiga kirishish

hamda hukumat rahbarini saylashga bag‘ishlangan
yig‘ilishni diqgat bilan kuzatib, yangi O‘zbekistonimizga
monand sodir bo‘layotgan o‘zgarishlarga beparvo
bo‘lmagan ogsoqol huqugshunos sifatida bitta taklif
bildirmoqchiman: Prezidentimizning ma’ruzalari to‘planib,
yaxlit kitob holatiga keltirilsa.

yo‘lida qayg‘urish shunisi bilan tarixiyki,
bunday hisni hech birimiz bugunga qadar
kompleks tarzda tuymagan edik. Shuning
uchun davlatimiz rahbari tomonidan ilgari
surilgan har bir g‘oyani o‘z xalgiga, vataniga
mehri va sadoqati bilan qahramonona amalga
oshirgan harakat deb atasa bo‘ladi.

yo‘lida bir magsadda birlashgan xalqmiz.
Bajarayotgan har bir amalimizda, teran
fikrimizda, hatto zikrimizda ham Prezidentimiz
atrofida birlashib, yurtimizga sodiq xizmat
gilmogdamiz. Davlatimiz rahbari ham hech bir
holatni nazaridan chetda qoldirayotgani yo‘q.
O‘zbekistonimizni dunyoga tanitish borasida
betinim harakat qilmoqgda. Davlat tashrifi bilan
gayerga borsa, yangi bir tashabbusni ilgari
surib, o‘sha davlatlarning rahbarlari tomonidan
tashabbuskor lider sifatida tan olinayotganidan
xabardormiz. Bularning barchasi o‘z xalgiga

mehribonligidan, mamlakat fuqarolari
manfaatini ko‘zlaganidandir.
Parlament a’zolarining vazifasiga

kirishish hamda hukumat rahbarini saylashga
bag‘ishlangan  yig‘ilishni ~ digqat  bilan
kuzatib, yangi O‘zbekistonimizga monand
sodir bo‘layotgan o‘zgarishlarga beparvo
bo‘Imagan ogsoqol huquqgshunos sifatida bitta
taklif bildirmogchiman: Prezidentimizning
ma’ruzalari to‘planib, yaxlit kitob holatiga

keltirilsa.

Chunki mazkur ma’ruzalarda davlat
hokimiyati  organlari, ijro  hokimiyati,
jamiyatimizning  ijtimoly  hayotida yuz

berayotgan vogealar, yoshlar, ta’lim va
nogironligi bor shaxslar xususida ajoyib fikrlar
bildirildi. Chop etilgan ushbu kitob har bir
davlat idoralari rahbarlari, mansabdor shaxslar,
korxona va tashkilotlar, o‘quv yurtlari hamda
jamoat tashkilotlari rahbarlari ish stolida bo‘lib,
mazmun-mohiyati yanada keng targ‘ib gilib
borilsa, asl magsadga erishamiz, albatta.

eson o‘tib kelgan xalgimizda bir hayotiy
hikmat bor: “Birlashgan o‘zar..”. Biz
mamlakatimizning tinchligi va barqarorligi

USHBU MAQOLANI QORAQALPOQ TILIDA HAM
0'QISH UCHUN QR-KODNI SKANER QILING!

sud hokimiyatining chinakam mustaqilligini

harakat dasturini bayon qildi. Bosh vazir

Xalqimiz farovonligi,

davlatimiz tinchligi

Qanchadan-qancha chig‘iriglardan omon-

g Prezident tashrifidan so'ng

ENERGIYA SAOLASH OMBORI

kuniga 100 mingdan ortig xonadonni
elektr bilan ta’minlaydi

Prezidentimiz joriy yil 11-12-iyul kunlari Farg‘ona viloyatiga
amaliy tashrifi chog‘ida Xitoyning “Gezhouba Group” kompaniyasi bilan hamkorlikda ilk elektr
energiyasi saqlash tizimi qurilishi loyihasiga start bergandi.

O‘zbekiston tumanining janubiy sarhadlariga tutash,
yaqin yillargacha giyoh unmagan, tosh-shag‘aldan iborat
dala-dashtda boshlangan qurilish, bunyodkorlik ishlaridan
ko‘z quvnaydi, dil yayraydi. Turfa jihozlar, qurilish ashyolari
ortilgan yuk mashinalar harakati bir zum bo‘lsa-da to‘xtagani
yo‘q. Hamma bunyodkorlik ishlari bilan band.

Obloyor Ziyodboyev O‘zbekiston tumani “O‘qchi” mahalla
fuqarolar yig‘inida yashaydi. U mamlakatimiz energiya
tizimida o‘ziga xos yangilik bo‘Igan loyiha qurilishida ishtirok
etayotgan yoshlar safida ekanidan faxrlanadi.

— Bolalik xotiralarim bilan bog‘liq dala-dashtda mana
shunday ulkan loyiha qurilishi boshlanganini eshitib, avvaliga
ishonmadim, — deydi Obloyor. — Bu yerda qilinayotgan
ishlarni mo‘jizaga giyoslash mumkin. Elektr energiyasini
saglab, kerakli paytda uzatish loyihasi haqida ilgari eshitmagan
ekanman. Mana endi uni ko‘zim bilan ko‘rib turibman. Bu
juda katta imkoniyat. Bo‘lar ekan-ku.

Umumiy quvvati 150 megavattga teng elektr energiyasini
saglash inshootini Xitoyning “China Gezhouba Group
Overseas Investmen Co.Ltd” kompaniyasi to‘g‘ridan to‘g‘ri
144 million dollarlik xorijiy investitsiya kiritish hisobiga
bunyod etmoqda. Bor-yo‘g‘i to‘rt oyda O‘zbekiston tumani
adirliklarida katta hajmdagi ishlar bajarildi. 400 dan ziyod
quruvchi mutaxassis ishtirok etayotgan maydonda elektr
energiyasini saglovchi, har birining quvvati 2 megavatt bo‘lgan
90 ta batareya o‘rnatildi. Yuqori kuchlanishli elektr tarmoglari
montaji tugatildi. Endi bog‘lovchi inshootlar qurilishi davom
etyapti. Bundan tashqari, 270 metr chuqurlikda suv qudug‘i
qgazilib, bir kilometrga yagin tarmoglar tortildi, 3 kilometrdan
ortiq yangi yo‘l qurilishi loyihalashtirildi. Ishchi-xizmatchilar
uchun yotogxona, oshxona, suv saglash omborlari bunyod
etilyapti.

— O‘zbekistonga investitsiya kiritish istagidagi xorijiy
investorlar safi kundan kunga kengayib bormoqda, — deydi
“Energy China Overseas Investmen” kompaniyasi bosh
menejeri Niy Jianming. — Avvalo, yurtingizdagi tinchlik

va barqarorlik, xorijlik sarmoyador hamda ishbilarmonlar
uchun yaratib berilgan qulay ijtimoiy muhit, imtiyoz va
imkoniyatlarning o‘rni juda katta. Qolaversa, O‘zbekiston va
Xitoy o‘rtasidagi o‘zaro do‘stlik, hamkorlik va hamjihatlik
muhim ahamiyatga ega. Investitsiya kiritishda mana shu
jihatlarga e’tibor qaratganmiz. Loyiha qurilishini yil oxiriga
qadar yakunlab, yangi yilning birinchi kunlarida to‘liq ishga
tushirishni ko‘zlab turibmiz. Kerakli jihoz va uskunalarni Xitoy,
Rossiya va ayrim gismlarni mahalliy ishlab chiqaruvchilardan
sotib olyapmiz.

Xitoyning mazkur kompaniyasi dunyoning 30 dan ziyod
mamlakatida faoliyat yuritadi. U elektr ishlab chiqarish,
mugqobil energiya elektr stansiyalari va energiya saqlagich tizim
qurish borasida o‘ziga xos tajribaga ega. O‘zbekiston tumanida
qurilayotgan inshoot yurtimizdagi birinchi muqobil loyiha emas.
Masalan, kompaniya O‘zbekistonga kiritayotgan investitsiya
loyihalarining umumiy qiymati 2,7 milliard AQSH dollarini
tashkil etadi. Kompaniya tomonidan Namangan viloyatining
Pop tumanida quvvati 100 megavatt bo‘Igan elektr energiyasini
saglash tizimi bunyod etilmoqda.

— Ofzbekistonda bu yo‘nalishlarda 10 dan ortiq
loyihani amalga oshirish rejalashtirilgan, — deydi “Energy
China Overseas Investmen” kompaniyasi direktorining
texnik masalalar bo‘yicha o‘rinbosari Aziz Shirinboyev.
— Shu kunga gadar Buxoro va Qashgadaryo viloyatlarida
quvvati 500 megavattli quyosh elektr stansiyalari qurilishi
muvaffagiyatli tugallandi. Farg‘ona viloyatida qurilayotgan
elektr energiyasi saqlash tizimi o‘ziga xosligi bilan ajralib
turadi. Bu O‘zbekistonda birinchi tarmoqqa ulanadigan
batareya energiya saqlash tizimi bo‘libgina golmay,
Markaziy Osiyodagi eng yirik energiya saqlash tizimiga ega
hamda so‘nggi texnika va texnologiyalarni jamlagan. Yangi
loyiha elektr manbaiga ehtiyoj kamaygan kunduzgi va
tungi paytlarda elektr tarmog‘iga ulanib, iste’moldan ortib
qolgan elektr quvvatini omborga yig‘adi va zarur bo‘lganda
o‘sha ombordan yana qayta tarmoqga yetkazib beradi.
Elektr energiyasini batareyada saglash, aynigsa, qishda
qo‘l keladi. Kunduzi yuklama past bo‘lgan vaqtda tizimni
quvvatlantirish, yuklama yuqori bo‘lganda bo‘shatib,
tizimdagi muvozanatni saglashga yordam beradi. Bu uning
asosiy funksiyalaridan.

Farg‘onada ishga tushirilayotgan yangi tarmoq ikki
soatli saqlash tizimi bilan 150 megavatt-soat bo‘lgan elektr
energiyasini tashkil qiladi. Hisob-kitob uchun kunlik o‘rtacha
iste’mol 6 kilovatt-soat deb olsak, batareya saglash tizimi
kuniga ikki marta ishlagan holda 100 mingdan ortiq xonadonni
elektr energiyasi bilan ta’minlay oladi. Bu juda katta
ko‘rsatkich. Shuningdek, turli noqulay ob-havo sharoitida ham
elektr energiyasini uzluksiz yetkazib bera oladi.

Yangi loyiha chindan ham minglab odamlarning hayotiga
daxldor. Qurilish jarayonida xorijlik va mahalliy mutaxassislar
yonma-yon mehnat qilmogda. O‘zbekistonda mugqobili
bo‘lmagan bu loyiha yurt taraqqiyoti, aholi farovonligiga
xizmat giladi.

Rasuljon KAMOLOY,
“Yangi O‘zbekiston” muxbiri

gl Agrotarmoq

Ota-bobolarimiz azaldan kuz

faslida yerga urug‘ qadab, to‘qsonbosti
usulida ekin yetishtirishning hadisini
olgan. Shu yo‘l bilan aholining ertaki
sabzavotga talabi qondirilgan. Chunki
hosildan bo‘shagan maydonlarga
sovuqqga chidamli ekinlarni to‘qsonbosti
usulida ekib yetishtirish muhim
ahamiyatga ega. Ekin maydonlari va
aholi tomorqasidan oqilona foydalanish
natijasida eksportbop gishloq

xo°‘jaligi mahsulotlari yetishtirish

hajmi ko‘payadi. Shuningdek,
kambag‘allik gisqarib, aholining moddiy
manfaatdorligi oshadi.

Prezidentimiz Oliy Majlis Qonunchilik palatasining
O‘zbekiston Respublikasi Bosh vaziri nomzodini ko ‘rib
chigishga bag‘ishlangan majlisida 2025-yilda 1 million
aholini kambag-allikdan chigarish hukumat iqtisodiy
kompleksining asosiy vazifasi etib belgilangani,

319 ming tonnasi eksportga chigarilgan, 1 million 76
tonnasi ichki bozorga yo*naltirilgan.

— 2025-yil hosili uchun viloyat miqyosida gariyb
94 ming gektar maydonda to‘qsonbosti ekinlar ekish
rejalashtirilgan, — deydi Surxondaryo viloyati
fermer, dehqon xo‘jaliklari va tomorga yer egalari
kengashi mutaxassisi Ro‘ziboy Mo‘minov. — Bu
bo‘yicha tumanlarda fermer, yer egalari, agronomlar
va tajribali dehqonlar ishtirokida to‘qsonbosti ekinlar
ekish yuzasidan seminar-treninglar o‘tkazilmoqda.
Bundan ko‘zlangan maqgsad hududda tomorgadan
samarali foydalanish tajribasini rivojlantirish hamda
joylarda bir garichni ham yer bo‘sh goldirmaslik.
Surxon vohasida hozir tomorqa yer egalari soni 480
mingdan ortiq. Ularga qgarashli jami ekin maydoni 49
ming 500 gektar.

Fermer, dehqon xo‘jaliklari va tomorga yer
egalarini qo‘llab-quvvatlash jamg‘armasi gishloq
xo‘jaligini rivojlantirishga qaratilgan loyihalarni
moliyalashtirmogda. Bu magsad uchun joriy yilda
38,5 milliard so‘m kredit ajratilgan. Shundan
36 milliard so‘mi yer egalari ilgari surgan ilg‘or
tomorqachilik loyihalari, jumladan, to‘qsonbosti
ekinlarni ekish uchun yo‘naltirilgan. Bunday
e’tibor va berilayotgan imtiyozlar, o‘z navbatida,
yurtdoshlarimiz turmush sharoitini yaxshilashga
xizmat qilmogqda.

DISHDA HAM HOSIL

kambag‘allikni qgisqartirish va aholi farovonligini
oshirishga jami 46,5 trillion so‘m sarflanishini qayd
etdi.

Ko‘rilgan chora-tadbirlar natijasida
kambag‘allik darajasi so‘nggi 4 yilda 23 foizdan
11 foizga tushdi. Joriy yil bu ko‘rsatkich 9
foizga tushishi kutilmoqda. Ko‘rsatkichlarning
yaxshilanishida aholi orasida tomorqa madaniyati
shakllanib borayotganini ham sabab sifatida
ko‘rsatish mumkin.

Surxondaryo viloyatida to‘gsonbosti ekinlar ekish
va parvarishlash hamda ozig-ovgat xavfsizligini
ta’minlashda o‘ziga xos tajriba maktabi mavjud.
O‘tgan yilning o‘zida vohada to‘qsonbosti ekinlardan
1 million 395 ming tonna mahsulot olingan. Shundan

— Davlatimiz rahbarining 2024-yil 5-martdagi
“Aholi xonadonlarida sanoat usulida mahsulot ishlab
chigarishni qo‘llab-quvvatlash hamda tomorqa va
dehqon xo‘jaliklarida yangi zaxiralarni ishga solishga
doir chora-tadbirlar to‘g‘risida”gi garoriga asosan,
sifatli qishloq xo‘jaligi mahsulotlari yetishtirish
hajmini  oshirish, dehqonlarning  tomorqadan
daromad olish imkoniyatini kengaytirish maqsadida
viloyatning Sariosiyo, Denov, Jarqo‘rg‘on va Angor
tumanlarida o‘quv-tajriba maydonlarini tashkil etish
rejalashtirilgan, — deydi Angor tumani fermer, dehqon
xo‘jaliklari va tomorga yer egalari kengashi raisi
Olim Mirzayev. — Bu borada gishlog xo‘jaligi sohasi
mutaxassislari, fermerlar va mirishkor dehqonlar
ishtirokida ~ bog‘dorchilikka  ixtisoslashtirilgan

fermer xo‘jaliklari dalalarida amaliy seminarlar
o‘tkazilmogda. Vohaning barcha tumanidan kelgan
ishtirokchilarga  to‘gsonbosti  ekinlarni  ekishda
hududning iglim sharoiti, tuproq unumdorligiga
alohida ahamiyat qaratish hamda parvarishlashga doir
zarur ma’lumotlar berilmoqda.

Bog‘dorchilikka ixtisoslashtirilgan fermer
xo‘jaliklarida bog‘ qator oralariga to‘qsonbosti
ekinlarni ekib, mo‘l hosil va yuqori daromad olish
mumkin. Shu yo‘nalishdagi fermer xo‘jaliklaridan
birining rahbari Oqnazar Safarov 10 gektar maydonni
egallagan bog‘ qator oralarida har yili sabzi, piyoz,
sarimsoqpiyoz va turli ko ‘katlar yetishtiradi.

— Yerdan mo‘l hosil olish oson emas, ammo
peshona terini to‘kib mehnat gilinsa, dehgon yer
bilan tillasha olsa, albatta, yer ham sohibkorni quruq
goldirmaydi, — deydi Oqnazar Safarov.

Jarqo‘rg‘on tumanining O‘zbekiston mahallasida
yashovchi Sanobar Bo‘tayorova ham 10 sotixli
tomorqgasida ixcham issiqxona barpo etgan. Hozir
issiqgxonada to‘rtinchi ekinni qadashga tayyorgarlik
ko‘rilmoqda. Bundan tashqari, tomorqachi turli
ko‘katlar yetishtirishni ham yo‘lga qo‘ygan.

Hozir ~ Sho‘rchi tumanidagi  Qo‘shtegirmon
mahallasida 612 ta xonadon istigomat giladi.
Hududning drayveri dehqonchilik va chorvachilik.
Asosiy daromad manbai tomorqgachilikdan bo‘lgani
bois, mahalla ahli bu ishni puxta o‘zlashtirgan.
Keyingi yillarda hudud ahli tomorqadan foydalanishda
issigxonalarga ko‘proq e’tibor garatyapti.

Jumladan, shu mahallada yashovchi Bahodir
Qarshiyevning tomorqasida ham 4 sotixli issigxona
mavjud. Unda bulg‘or qalampirining serhosil
va xaridorgir navi parvarishlanmoqda. Sohibkor
kelgusida bundan 25-30 million so‘m daromad olishni
ko‘zlab turibdi. Shuningdek, tomorqasida ochiq
sharoitda to‘gsonbosti usulda sarimsoq piyoz ham
yetishtiryapti.

Mahalladagi ~ Toshpo‘lat ~ Eshboyev  oilasi
tomorqasida imtiyozli kredit asosida 2 sotixli 2 ta
ixcham issigxona barpo etib, gulchilik faoliyati
bilan shug‘ullanyapti. Ushbu issigxonalarda o‘nlab
turdagi go‘zal va jozibador gullar yetishtirilmoqda.
Xonadon egalari gulning yangi navlarini poytaxtdan
keltirib ko‘paytirmoqda. Ular har yili minglab gul va
gul galamchalarini parvarishlab, sotuvga chiqaradi.
Daromad ham shunga yarasha. Albatta, ularni bozorga
tayyorlagunga qadar ancha mehnat sarflanadi.

Termiz tumanidagi Orol mahallasida yashovchi
Omon Hakimov tijorat bankidan ajratilgan imtiyozli
kredit evaziga 11 sotixli issigxona qurdirgan. Hozir
rukola o‘simligini parvarishlamoqda. Bu qadimdan
iste'mol gilinadigan sabzavot bo‘lib, tarkibidagi
vitaminlar inson organizmi uchun juda foydali.
Rukola urug‘idan olinadigan yog‘dan dori sanoatida
foydalaniladi. E’tiborlisi, mazkur issiqxonada suvni
tejash magsadida tomchilatib sug‘orish texnologiyasi
joriy etilgan.

To‘gsonbosti  usulida ~ yerga  gadalayotgan
ekinlardan 2025-yilda jami 1 million 726 ming 352
tonna mahsulot yetishtirish ko‘zda tutilgan. Buning
716 ming 675 tonnasi fermer xo‘jaliklari, 334 ming
373 tonnasi dehgon xo‘jaliklari va qolgan 675 ming
305 tonnasi aholi tomorqalari hissasiga to‘g‘ri keladi.
Bu raqamlar zamini zar, tuprog‘i oltinga teng Surxon
vohasida yerning har qarichidan samarali foydalanish
madaniyati shakllanayotganidan darak beradi. Yana
bir muhim jihati, to‘qsonbosti ekinlar erta bahorda,
aholining aynan gqishloq xo‘jaligi mahsulotlariga
talabi ortgan vaqtda pishib yetilishi bozorlarda ushbu
mahsulotlar narxi asossiz oshib ketishining oldini
oladi. Bundan tashqari, fermer xo‘jaliklari va aholi
uchun mo‘may daromad manbaidir.

Sarvar TO‘RAYEY,
“Yangi O‘zbekiston” muxbiri

> Boshlanishi 1-betda

“Xalq uyi”da xalq ovozi

Ibn Xaldun “Davlat xalq ma’naviy
irodasining ichki dinamik quvvatini aks
ettiradi”, deydi. Aynigsa, bu aks etish “Xalq
uyi”da ravshanroq ko‘rinishi, xalq ehtiyoji,
dardi, ovozi shu uy orqali balandroq yangrashi
shart.

Prezidentimizning Oliy Majlis Qonunchilik
palatasining  saylovdan  keyingi  birinchi
majlisidagi nutqida ham bunga qayta-gayta
urg‘u berildi, deputat degan sharafli nomga
sazovor bo‘lganlarning ulkan mas’uliyati
eslatildi.

Zero, bu saylov yangi aralash saylov tizimi
asosida o‘tkazilgani bilan ham tarixiy voqelik
bo‘ldi. Parlamentning huquq va vakolatlari
ortdi, yangi xalq vakilligi tizimi sifatida
mas’uliyati oshirildi. Faoliyat qog‘ozdan
natijadorlik, vakolatdan samarali faoliyat tomon
yo‘naltirilishi lozimligi ta’kidlandi.

Italyan mutafakkiri Nikkolo Makiavelli
eng ishonchli, eng mustahkam qo‘rg‘on
xalq muhabbati ekanini ta’kidlagan. Bu
muhabbat ishonch ko‘rinishida ko‘z oldimizda
gavdalanmoqda. Ayniqsa, saylov xalgning
islohotlarga, davlatga ishonchini ko‘rsatuvchi
ko‘zgudir. Bu yilgi saylovda 15 milliondan
ziyod aholimiz, jami saylovchilarning gariyb 75
foizi faol ishtirok etgani buning dalilidir.

Bugun globallashuv jarayoni, geosiyosiy
vaziyatlar taranglashuvi, dunyo xatar va
tahlikaga to‘la ekani aytilmogda. Albatta,
bular shunchaki gaplar emas, har kuni ko‘z
oldimizda  gavdalanayotgan  vogeliklarga
aylanib bormogda. Xalqaro mehnat tashkiloti
ma’lumotlariga ko‘ra, dunyoda 2 milliardga
yagin odam to‘gnashuvlar va zo‘ravonlik
bo‘layotgan, beqarorlik hukm surayotgan
mintaqalarda yashaydi. Achinarlisi, ularning
uchdan bir gismidan ham ko‘prog‘i 15-24
yoshlilardir. BMT Bosh kotibi ham dunyoda
har to‘rtinchi o‘smir zo‘ravonlik va qurolli
nizolardan jabr ko‘rayotganini ma’lum gildi.
Shunday vaziyatda mamlakatimizda yoshlar
salohiyatini yuzaga chiqarish, imkoniyatlar
yaratish ~ uchun  tinimsiz  yangilanishlar
amalga oshirilmogqda. Qonunchilik palatasi
tarkibi qariyb 60 foiz yangilangan bo‘lsa,
deputatlarimizning 11 nafari, ya’ni 7,5 foizi 35
yoshgacha ekani, ilk bor yoshlar parlamentining
2 vakili Qonunchilik palatasi deputati etib
saylangani fikrimizga dalil bo‘la oladi.

Yana bir jihat, ma’rifatli ayol ma’rifatli
avlod, ma’naviyatli jamiyat bunyod etishga
hissa qo‘shadi. Buni tarix saboglari,
allomalarimiz hikmatlari orqali ham ko‘p va
x0°‘b o‘giganmiz. Deputatlarning 38 foizini yoki
57 nafarini ayollar tashkil etgani mintagadagi
eng yuqori ko‘rsatkich bo‘lib qolayotgani
aytildi. Yig‘ilishda parlamentning avvalgi
faoliyati tahlil, kamchiliklari sarhisob qilinib,
yutuglar e’tirof etildi. Ayniqsa, Parlament
tadqiqotlari instituti Qonunchilik palatasiga
o‘tkazilgani deputatlar institut bilan faol ishlab,
muammolarga ilmiy-amaliy yechim topib,
takliflarini qonunchilik tashabbusi darajasiga
olib chigishga imkon berilgani muhim qadam
bo‘ldi.

Davlatimiz rahbari yangi davr boshlangani,
yanada ulkan marralar ko‘zlanayotganini
ta’kidladi. Jumladan, 2030-yilgacha yashillik
darajasi 30 foizga yetkaziladi. Chiqindilarni
gayta ishlash bo‘yicha umumiy qiymati
1 milliard 300 million dollarlik loyihalar
amalga oshiriladi. Muhimi, “Kambag‘allikdan
farovonlik sari” dasturi gabul gilinib, 2025-yilda

1 million aholi kambag‘allikdan chigariladi. Bu
magsadlarga 46,5 trillion so‘m yo‘naltirilib, 100
ming gektar yer dehqonchilik va bog‘dorchilik
tashkil etish uchun 200 ming kambag‘al oilaga
ijaraga berilishi ma’lum qilindi.

Bu kabi katta marra, ulkan magsadlar ko‘p.
Bular esa ta’sirchan parlament nazoratisiz
amalga oshishi qiyin, albatta. Shu sababli
deputatlarimiz ushbu yo‘nalishlarda mutasaddi
idoralar oldiga aniq topshiriglar qo‘yib, ular
ijrosini nazoratga olishi ko‘p masalalarning hal
etilishiga, islohotlar tizimli amalga oshishiga
zamin bo‘ladi.

Quyi palatadagi 12 ta qo‘mita o‘rnida

10 ta yangilangan qo‘mita tashkil etildi.
Ularning faoliyatida fuqarolik jamiyati
institutlari bilan muloqotni kuchaytirish
ham muhim ahamiyatga egaligi aytildi. Har
bir go‘mita huzurida fugarolik jamiyati

2024-yil 27-noyabr, 241-son

uchun mustahkam ijtimoiy sug‘urta tizimini
joriy etish, tibbiyotga ajratilayotgan mablag‘ni
2 barobar ko‘paytirib, tibbiy sug‘urta tizimiga
o‘tish va kafolatlangan tibbiy xizmatlar bilan
to‘lig qamrovni ta’minlash, yiliga 150 ming
kvartirali yangi zamonaviy uy-joylarni barpo
etish imkoniyati yaratiladi.

Prezidentimiz bu magsadlarga erishish
uchun hukumat bilan parlament hamkorligi
muhim ekanini ta’kidladi. Parlament nazorati —
bu, avvalo, “xalq nazorati, xalq so‘rovi” ekani
aytildi. Bu borada barcha rahbarlar mas’uliyat
va javobgarlikni to‘liq his etishi lozimligi
ko‘rsatib o‘tildi. Muhimi, barcha ko‘zlangan
marralarga yetilmoqda. Fagat mamlakat rahbari
aytganidek: “Bugun faqat mana shunday ilg‘or
yoshlarga, mana shunday jonkuyar ziyolilarga,
Vatan ravnaqi yo‘lida birlashgan xalqqa ega
bo‘lgan davlatgina o‘z milliy manfaatlarini
ta’minlashga erisha oladi”.

Yuqorida keltirganimiz birlashish g‘oyasi
bugun, aynigsa, tabiat va inson munosabatlari,
umumiy yashash makonimiz doirasida
zaruratga aylanib bormoqda. Bunga javoban
mamlakatimizda uch yil avval “Yashil makon”
umummilliy loyihasi boshlangan edi. Qo‘shni
mamlakatlar bilan birgalikda Mintagaviy
iglim  strategiyasini amalga oshirishga
kirishildi. Poytaxtimizda Markaziy Osiyo
atrof-muhit va iqlim o‘zgarishlarini o‘rganish
universiteti  tashkil etildi. Shuningdek,
O‘zbekiston BMT tomonidan bu borada
gabul qilingan ikkita muhim rezolyutsiya
tashabbuskori bo‘ldi. Ayni vaqtda “yashil”
energetika igtisodiyotimiz ~ drayverlaridan
biriga aylanmoqda. Bu harakatlar, g‘oya
va tashabbuslar ortga gaytmasligiga ishora
sifatida Prezidentimiz 2025-yilni yurtimizda

yoxud IQTISODIYOTI va MA’NAVIYATI
YUKSAK MAMLAKAT ganday gurilmogda?

institutlari vakillaridan iborat jamoatchilik
kengashlari tuzilishi samarali yechim sifatida
ta’kidlandi.

Davlatimiz rahbari “Deputat — bu xalq
xizmatchisi, barchaga o‘mak bo‘ladigan,
siyosiy bilimi va ongi yuksak, 0z Vatanini chin
dildan sevadigan insondir”, deya ta’rifladi.

Darhagigat, xalgimizda “Olim bo‘lma,
odam bo‘1”, degan purma’no gap bor. So‘nggi
vaqtlarda oramizda mizantropiyalar guruhi
paydo bo‘la boshladi. Ya’ni ko‘rinishi
bashang, qo‘sh-qo‘sh diplomi-yu, magtanib
tugatolmaydigan yutuqlari bor. Lekin axlogiy
me’yor va qadriyatlarni tan olmaydi. Uni
keraksiz sarqit deb garaydi. Aslida, har narsadan
inson degan nom, axlog, vatanparvarlik
ustunligi, bu, aynigsa, xalq vakillari uchun eng
muhim ta’rif, nazarimizda.

Miqdor va sifat o‘zgarishi

Falsafada miqdor o‘zgarishlarining
sifat  o‘zgarishlariga  aylanishi ~ qonuni
mavjud. Dialektikaning bu qonuni harakat
va rivojlanishning qay tarzda yuz berishini
tushuntirishga xizmat qiladi. U qonunga

ko‘ra, ko‘zga tashlanmaydigan, asta-sekin yuz
beradigan miqdor o‘zgarishlari (migdorning
ortishi yoki kamayishi) muayyan vaqt o‘tgach,
jiddiy va katta sifat o‘zgarishiga olib keladi. Bu
gonun tabiat, jamiyat va tafakkur rivoji bilan
bog‘lig barcha jarayonlarda amal giladi.

Prezidentimiz ishtirok etgan navbatdagi
muhim uchrashuv Oliy Majlis Senatining
birinchi yalpi majlisi bo‘ldi. Unda miqdordan
sifat 0‘zgarishi tomon amalga oshirilgan ishlar,
muhim islohotlar aytildi. Senatni ixcham,
xalqchil va hududlar manfaatini ifoda etadigan
idoraga aylantirish magsadida senatorlar soni
100 nafardan 65 nafarga gisqarib, Prezident
tomonidan tayinlanadigan senatorlar soni esa 16
tadan 9 taga kamaytirildi. Lekin senatorlarning
vakolatlari va mas’uliyatlari oshirildi.

Yig‘ilish davomida yuqori palataning
avvalgi tarkibi faoliyati tahlil gilindi, erishilgan

Otabek HASANOY,
Respublika Ma’naviyat va
ma’rifat markazi rahbari

yutuglar aytildi, ular mamlakatimiz rivojiga
munosib hissa qo‘shgani ta’kidlandi. Oxirgi
besh yilda yuqori palata tomonidan 106 marta
hisobotlar eshitilgan, ijro organlariga 1300
ta so‘rov Kkiritilgan. Parlamentning xalqaro
maydondagi nufuzi ham sezilarli darajada
oshgan. O‘tgan davrda xorijiy davlatlar bilan
parlamentlararo do‘stlik guruhlari soni 26
tadan 73 taga yetgan.

Yig‘ilishda yana bir bor dunyoning hozirgi
vaziyati tinchlik va birdamlikda harakatlanish
ahamiyatini yanada oshirayotganiga urg‘u
berildi. Davlatimiz rahbari: “Mana shunday
g‘oyat tahlikali vaziyatda biz faqat kuchli iroda,
birlik va hamjihatlik, qattiq mehnat bilangina
yurtimizda tinchlik va taragqiyotni ta’minlashga
erisha olamiz. Hurmatli senatorlarimiz, mahalliy
kengashlarga saylangan deputatlarimiz ana
shu o‘tkir haqigatni, 0‘z zimmalaridagi ulkan
mas’uliyatni chuqur anglab ish olib boradilar
deb ishonaman”, deya ta’kidladi.

Prezident tomonidan tez-tez ilgari
surilayotgan birlashish falsafasi butun
dunyo uchun ham zarur ehtiyojga aylanib
bormogqda. Jaloliddin Rumiy hazratlari “Men
yetmish uch mazhab ila birdurman”, degan
so‘zlarida insoniyatning birligi, yakdilligi
hayot qonuni ekaniga ishora qilinadi.
Dunyoning turli burchaklarida yashashiga
garamay, insonlar taqdiri bir-biriga bog‘liq,
bu olam, tabiatdan ogilona foydalanishda
birlashish zarurat borligini ko‘rsatib turibdi.
Bugun o‘z ishiga tangidiy baho berish,
rivojlanishga harakat, hamkorlikda ishlash
ko‘plab dolzarb masalalarga yechim bo‘lishi
ayon.

Shu munosabat bilan Prezidentimiz Senat
oldida turgan dolzarb vazifalarga to‘xtalib
o‘tdi. Bular orasida qonunlarni muhokama
gilishda yangicha mexanizmlarni joriy etish,
mahalliy kengashlar faoliyatiga har tomonlama

“O‘ZBEKISTON — 2030” STRATEGIYASIDA YALPI ICHKI
MAHSULOT HAJMINI 160 MILLIARD DOLLARGA YETKAZISH
MAQSAD QILIB QO‘YILGAN EDI. BARCHA IMKONIYATLAR
ISHGA SOLINGANI TUFAYLI BU KO‘RSATKICH JORIY
YILNING O¢ZIDA 110 MILLIARD DOLLARGA YETISHI
KUTILMOQDA. SHU SUR’AT JADAL DAVOM ETTIRILSA,
2030-YILGA BORIB, IQTISODIYOT HAJMINI 200 MILLIARD
DOLLARGA YETKAZISH SALOHIYATT BORLIGI
TA’KIDLANDI. BU AHOLINING TURMUSH DARAJASI VA
SIFATINI KESKIN YAXSHILASHGA ASOS BO‘LADI.

ko‘maklashish, xususan, 2026-yildan boshlab
tuman va shahar kengashlariga ham hokimlar
raislik gilmasligi aytildi.

Ushbu chora-tadbirlar davlat boshqaruvini
quyi bo‘g‘inga tushirish, ularni aholiga
yaqinlashtirish jarayonlari ortga qaytmas tus
olganidan dalolat berayotgani ta’kidlandi.

Yangilangan  Konstitutsiyamizda
Senatga mahalliy kengashlarning qarorlari
qonunchilikka muvofiq bo‘lishini ta’minlash
bo‘yicha katta mas’uliyat yuklatilgan.
Davlatimiz rahbari Senat bu borada ochiqlik
va shaffoflikni, qonuniylikni ta’minlash
bo‘yicha samarali tizim yaratishi kerakligini
aytdi. Ayniqsa, kambag‘allikni qisqartirish
va aholini ijtimoiy himoya gilish borasidagi
dastur va rejalarni to‘liq ro‘yobga chigarishda
senatorlarning ishtiroki juda muhimligiga
urg‘u berildi.

Qonun qudrati ijro bilan

“Siyosatnoma”  asarida  “...farmonning
hurmati va kuch-qudrati shunday bo‘lishi
kerakki, ijro etilmaguncha uni hech kim qo‘lidan
qo‘yishi kerak emas”, deyiladi. Darhagiqat, ijro
kuchi islohotlarning tub mohiyatini ko‘rsatadi,

xalgning  davlatga  nisbatan  ishonchini
mustahkamlaydi.

Oliy Majlis Qonunchilik palatasining
Prezidentimiz ~ishtirokida 20-noyabr kuni

o‘tkazilgan yig‘ilishida bu boradagi vazifalar,
istigboldagi rejalar aytildi. Davlatimiz rahbari,
avvalo, o‘tgan besh yildagi dasturlar ijrosiga
to‘xtaldi. O‘tgan davrda mamlakatimiz
iqtisodiyoti 2 karra o‘sib, 100 milliard dollarlik
tarixiy marradan oshdi. Aholi jon boshiga
daromad 3 ming dollarga yetishi kutilmoqda.
Eksport qariyb 2 barobar o‘sib, ilk bor 25
milliard dollardan, oltin-valyuta zaxiralari esa
40 milliard dollardan oshdi. O‘zlashtirilgan
xorijiy investitsiyalar hajmi 6 karra ko‘payib,
buning hisobiga 1,5 millionta yuqori daromadli
ish o‘rni yaratildi.

So‘nggi uch yilda umumiy quvvati 2,4
gigavatt bo‘lgan quyosh va shamol stansiyalari
ishga tushirildi. Natijada muqobil energiya
ulushi o‘tgan yildagiga nisbatan ikki barobar
ko‘paydi. Ta’lim sohasi ham jadal rivojlandi.

Maktabgacha ta’limda qamrov 74 foizdan,
oliy ta’limda esa 39 foizdan oshdi. Barcha
hududlarda  “Inson”  ijtimoly  xizmatlar
markazlari  ochilib, tashkilot  xodimlari
tomonidan bevosita mahallalarda aholiga 100
dan ortiq turdagi ijtimoiy xizmatlar ko‘rsatish
yo‘lga qo‘yildi.

“O‘zbekiston — 2030” strategiyasida
yalpi ichki mahsulot hajmini 160 milliard
dollarga yetkazish maqsad qilib qo‘yilgan edi.
Barcha imkoniyatlar ishga solingani tufayli bu
ko‘rsatkich joriy yilning o‘zida 110 milliard
dollarga yetishi kutilmoqda. Shu sur’at jadal
davom ettirilsa, 2030-yilga borib, iqgtisodiyot
hajmini 200 milliard dollarga yetkazish
salohiyati borligi ta’kidlandi. Bu aholining
turmush darajasi va sifatini keskin yaxshilashga
asos bo‘ladi.

Xususan, aholi jon boshiga daromadlarni
5 ming dollardan oshirish, kambag‘allik
darajasini 5 foizga tushirib, ehtiyojmand aholi

“Atrof-muhitni asrash va “yashil” iqtisodiyot
yili” deb e’lon qildi.

Ma’naviyat va
iqtisodiyot —
0‘q tomirlarimiz
O‘tkazilgan mazkur yig‘ilishlar
mamlakatimizning yangi taraqqiyot

bosgichi, ulkan marralar tomon dadil gadam
tashlayotganini ko‘rsatdi. Magolamiz boshida
buyuklarimiz orzu qilgan davlat haqida
gaplashgan edik. Bu davlat nafagat qonunlari,
xalqqa xizmat gilishi, ularning holidan xabardor
bo‘lishi, ovoziga, siymosiga aylanishi, shu
bilan birga, ma’naviyati yuksak, axlogi baland,
gadriyatlar gadrlangan yurt hamdir.

Bugun bu orzu amalga oshirilmoqda.
Davlatimiz rahbari ta’kidlanganidek: “Bizning
ikkita o‘q tomirimiz, ikkita tayanch ustunimiz
bor: biri — igtisodiyot, biri — ma’naviyatdir.
Ma’naviy buyuk xalqg — iqtisodiy tomondan
ham buyuk bo‘ladi”.

Al-Xorazmiyning ajoyib tenglamasi bor.

Unga ko‘ra, agar inson yaxshi xulq sohibi bo‘lsa,
u 1 ga teng. U husn sohibi bo‘lsa, birning yoniga
nol qo‘shilib, 10 bo‘ladi. Bunday inson boyligi
sabab yana bir nolni olib 100 ga aylanadi. U
nasl-nasabli bo‘lsa, 1000 bo‘ladi. Agar shuncha
sifat ichidan 1 ragami, ya’ni xulq olib tashlansa,
insonning giymati yo‘qoladi va nollarning ozi
goladi.

Yangi O‘zbekistonda boshlangan islohotlar
o‘sha tenglamadagi kabi 1000 ko‘rsatkichdagi
insonlardan  iborat  jamiyatni  yaratishga
garatilgan. Zero, ko‘zlangan katta marralarga
ma’naviy buyuk xalq iqtisodiy qudrat bilan
yetib boradi.

USHBU MAQOLANI QORAQALPOQ TILIDA HAM

0'QISH UCHUN QR-KODNI SKANER QILING!




2024-yil 27-noyabr, 241-son

Prezidentimiz 3 yil ilgari “Yashil makon” umummilliy loyihasi
tashabbusini ilgari surar ekan, bugungi va kelgusidagi ekologik
vaziyat inobatga olingan holda daraxt ekish davlat siyosati
darajasiga ko‘tarilayotgani, shuning uchun bu umummilliy
loyihani puxta tayyorgarlik asosida, puli, egasi, sug‘orish tizimi
bilan amalga oshirish zarurligini ta’kidlagan edi.

Bahor XIDIROVA,
“Yangi O‘zbekiston” muxbiri

O‘tgan yillar mobaynida ushbu tashabbus

keng quloch yozib, barchamizni yagona
yashash makonimiz — ona sayyoramiz
obodligi va ozodaligi yo‘lida birlashish,

tabiat boyliklarini asrash va muhofazalashda
kamarbasta  bo‘lishga undaydigan ezgu

harakatga aylandi. Har yil bahor va kuzda

bo‘lmaydi. Prezidentimiz xalqaro minbarlarda
va nufuzli xalgaro anjumanlarda ularga
xalqaro hamjamiyat e’tiborini muttasil jalb
etib kelmogda. Shu bilan birga, nafagat
milliy va mintaqaviy, balki butun insoniyat
taqdiriga bog‘liq bo‘lgan muhim tashabbuslar
ilgari surilyapti, amaliy ishlar ko‘paymoqda.
“Yashil makon” umummilliy loyihasi shunday
xayrli tadbirlardan biridir. Ushbu dastur qator
hududlarda, jumladan, Orolbo‘yidagi ekologik
vaziyatni yaxshilashga xizmat gilmoqda.

Qolaversa, qo‘shni mamlakatlar bilan
birgalikda Mintagaviy iqlim strategiyasini
amalga oshirishga kirishildi. Poytaxtimizda
Markaziy Osiyo atrof-muhit va iglim
o‘zgarishlarini o‘rganish universiteti tashkil
etildi. Ushbu yo‘nalishda boshlangan xayrli
ishlarimizni yangi, yanada yuksak bosgichga
ko‘tarish magsadida 2025-yil mamlakatimizda
“Atrof-muhitni asrash va “yashil” iqtisodiyot
yili” deb e’lon gilindi.

Prezidentimiz kelgusi yil nomining mazmun-
mohiyati, ahamiyati hagida to‘xtalar ekan, “Biz
tabiat haqida so‘z yuritganda, ko‘pincha “ona
tabiat” degan iborani ishlatamiz. O‘ylaymanki,
bu shunchaki chiroyli, shoirona so‘z emas, balki
uning zamirida chuqur hayotiy haqigat bor. Biz
mo‘tabar ona zotini ganday yuksak hurmat-
ehtirom gilsak, o‘zimizni qurshab turgan
tabiatga ham shunday munosabatda bo‘lishimiz
zarur. Zero, tabiatni asrash — insonni asrash
demakdir”, deb ta’kidladi.

Darhaqiqat, tirikligimiz ~uchun zarur
bo‘ladigan barcha ne’matlarni ona tabiat
bag‘ridan olamiz. Yildan yilga yer yuzida
aholi soni ko‘payishi esa bu ne’matlarga talab
va ehtiyojni oshirmogda. Qolaversa, tabiiy
zaxiralardan foydalanishda hamma ham birdek
tejamkorlikka, ogilona yondashuvga rioya etadi
deb bo‘lmaydi. Holbuki, insonning ehtiyojlari
ganchalik cheksiz bo‘lmasin, tabiat resurslari
cheklangan.

Tabiat  ne’matlariga  nisbatan  ana
shunday loqaydlik, bepisandlik, pala-partish
foydalanish esa bugungi kunga kelib, oz

3

daraxt ko‘chatlari ekish borasidagi azaliy
gadriyatlarimiz  yanada jonlandi. Bunday
tadbirlarni tashkil etish va uyushqoglik bilan
o‘tkazishda Prezidentimizning o‘zi doimo
o‘rnak bo‘Imogqda.

Bu yil ham ushbu an’ana davom ettirilib,
poytaxtimizning Bektemir tumanida, Toshkent
halqa yo‘li bo‘yida barpo etilayotgan yashil
hududda nihol ekildi. Davlatimiz rahbari shu
yerda hozir bo‘lgan jamoatchilik vakillari va
chet ellik diplomatlar bilan suhbatlashdi, ushbu
xayrli tashabbusga hissa qo‘shayotgani uchun
minnatdorlik bildirdi.

“Yashil makon” loyihasida shaharlar
yashillik darajasini 30 foizga yetkazish,
xususan, ularning atrofida “yashil belbog”
yaratish maqgsadi belgilangan. Bektemir tumani
hududida, halga yo‘li bo‘yida barpo etilayotgan
yashil hudud Toshkent “yashil belbog‘”ining
bir gismi hisoblanadi. Yana bir e’tiborli jihati,
bu yerda tabily o‘rmon shakli hosil gilinadi.
Buning uchun 100 gektar yer ajratilgan bo‘lib,
ikki yilda jami 100 ming tup daraxt va buta
ko‘chati ekiladi. Ularni parvarishlash uchun 3
ta sun’iy suv havzasi va 12 ta quduq qaziladi.

Shu bilan birga, yurtimizda yashil hududlarni
kengaytirish magsadida kelgusi yilda har
bir tumanda keng jamoatchilik ishtirokida
ekologik pasportlar va ekologik reyting ishlab
chigiladi. Yirik korxonalarning ekologik ishlab
chigarishga o‘tishini qo‘llab-quvvatlash tizimi
joriy gilinadi. Chiqindilarni qayta ishlash
bo‘yicha umumiy qiymati 1 milliard 300 million
dollarlik loyihalarni amalga oshirish boshlanadi.

Bugun sayyoramizda ro‘y berayotgan global
ekologik muammolar insoniyatning kelajak
taqdiriga jiddiy tahdid solayotgan bir paytda
mamlakatimizda amalga oshirilayotgan bunday
ekologik loyihalarning ahamiyati yanada yaqqol
namoyon bo‘ladi. Zero, iglim o‘zgarishi tufayli
kelib chigayotgan to‘fonlar, toshqinlar, ichimlik
suv kamayib borayotgani va ifloslanayotgani,
yer degradatsiyasi kabi ekologik ofatlar oldini
olish va salbiy ta’sirini kamaytirishning birdan-
bir yo‘li tabiat bilan munosabatda uyg‘unlikka
erishish, uni e’zozlash va avaylashdir.

Afsuski, bugun dunyoda ro‘y berayotgan
murakkab  geosiyosiy  jarayonlarda  bu
masalalarga yetarlicha e’tibor berilyapti deb

~ GLOBAL EKOLOGIK MURMMOLARGA

| Sevara FAYZIYEVA,

Xalq deputatlari Toshkent shahar kengashi deputati

Prezidentimiz Oliy Majlis Qonunchilik palatasining O‘zbekiston
| Respublikasi Bosh vaziri nomzodini ko‘rib chigishga bag‘ishlangan
majlisidagi nutqida kelgusi yilni mamlakatimizda “Atrof-muhitni asrash
| va “yashil” igtisodiyot yili” deb e’lon qilish taklifini bildirdi.

| Shubhasiz, ushbu tashabbus uzogni ko‘zlab,
| global ekologik muammolarga javob berishdagi
gat’iyatni aks ettiradi. Davlatimiz rahbari
bugun iqlim o‘zgarishi, havo va suv ifloslanishi,
| tuproq eroziyasi, cho‘llanish, gazib olinadigan
yoqilg‘idan nazoratsiz foydalanish kabi salbiy
| ogibatlar nafagat O‘zbekistonda, balki butun
dunyoda sezilayotganini ta’kidlab o‘tdi.
Mutaxassislar fikricha, iqlim o‘zgarishi
natijasida  2050-yilga  borib, Markaziy
| Osiyo mintagasida suv resurslari 10-15 foiz
kamayishi kutilmoqda. Yer degradatsiyasi
tufayli gishloq xo‘jaligi hosildorligi 20-30 foiz
| pasayadi. Uglerod chigindilari yillik hajmi 400
million tonnani tashkil etadi. Mavjud hayvon
|Va o‘simlik turlarining 12 foizi yo‘qolish
xavfi ostida. Suv va havo ifloslanishi sababli
mintagada har yili 50 mingdan ziyod inson turli
surunkali kasalliklardan vafot etadi.
| Ushbu ragamlar Markaziy Osiyodagi
ekologik muammolar jiddiyligini ko‘rsatadi
va darhol qat’ly choralar ko‘rishni talab
| giladi.  O‘zbekistonda  ushbu tahdidlar
ta’sirini kamaytirish bo‘yicha qator muhim
| gadamlar qo‘yildi. Jumladan, “Yashil makon”
umummilliy loyihasi ekologik madaniyatni
L

rivojlantirish, yashil hududlar yaratish va
tabiiy resurslarni mustahkamlashga qaratilgan
samarali dasturga aylandi.

Qo‘shni davlatlar bilan ishlab chigilgan
mintaqaviy iqlim strategiyasi esa barqaror
rivojlanish va atrof-muhitni muhofaza gilish
sohasidagi xalqaro hamkorlik yuksak darajaga
chigqanini ifoda etadi. Bu borada Toshkent
shahrida Iqlim o‘zgarishlarini o‘rganish
bo‘yicha  Markaziy = Osiyo  universiteti
ochilishi ilm-fan rivojiga qo‘shilgan muhim
hissa bo‘libgina qolmay, global ekologik
muammolarni hal etishga qodir, yuqori malakali
mutaxassislar tayyorlashga ham xizmat giladi.

Bundan tashgari, O‘zbekiston BMT
tomonidan gabul gilingan ikkita muhim
rezolyutsiya  tashabbuskori  bo‘ldi. Bu

mamlakatimizning xalqaro maydondagi faol
roli va tabiatni muhofaza gilish bo‘yicha global
sa’y-harakatlardagi nufuzi ortib borayotganidan
dalolat beradi.

Qayta tiklanuvchi energiya manbalaridan

foydalanish,  ekologik  tadbirkorlik  va
innovatsion  texnologiyalarni  rivojlantirish
mamlakatimiz iqtisodiy barqarorligini

mustahkamlash, qo‘shimcha ish o‘rinlari

allkon” umummilliy loyihasi doirasida yurtimizda har
yilif200/ million tup daraxt va buta ekib, yashillik miqyosini
2030-yilgacha 30 foizga yetkazish maqsad qilingan.

O‘ZBEKISTON

natijasini ham ko‘rsatib ulgurdi. Suv tanqisligi,
yer degradatsiyasi, iglim o‘zgarishi tufayli
kelib chiqgayotgan ekologik tangliklar hayot
tarzimizga ta’sirini ko‘rsatmay qolmayapti.
Shunday vaziyatda yurtimizda ekologik
muvozanatni ta’minlashga qaratilgan xayrli
ishlar, ezgu tashabbuslarning insoniyat kelajak
taqdirini asrash va hayotimiz davomiyligini
ta’minlashda o‘rni nechog‘liqg muhimligi va o‘z
vaqtida, uzoqni ko‘zlab boshlangan ezgu amal
ekani yaqqol namoyon bo‘ladi.

Inson va tabiat ganchalik chambarchas
bog‘liq ekanini ko‘rsatuvchi dalillar ko‘p. Misol
uchun, tadgiqotlardan ma’lum bo‘lishicha,
bir kunda bir kishining kislorodga bo‘lgan
ehtiyojini gondirish uchun 22 ta daraxt kerak.
Qolaversa, insonning tirikligini ta’minlash
uchun toza suv, sifatli va to‘yimli ozig-ovgat,
kiyim-bosh zarur. Chang-g‘ubordan xoli, sokin
va shovqinsiz, toza-ozoda go‘shalarda, yozda
salqin, gishda issiq uylarda hayot kechirishimiz
uchun kerak bo‘ladigan barcha manbalarning
asosi tabiatdan olinadi. Shunday ekan, bir
murg‘ak vujudning dunyoga kelishi, o‘sib-
unishi, kamolga yetishi uchun ona qanchalik
jonfidolik gilsa, insonning bu olamda hayot
kechirishi, orzu-niyatlari ro‘yobga chiqishida
ham tabiat butun borlig‘ini bizga baxshida
etadi.

Ushbu fayzli hayotimiz bardavom bo‘lishi
uchun tabiatning har bir ne’matidan tejab-
tergab, ogilona foydalanish muhim. Bu
haqigatni teran anglagan ajdodlarimiz azal-
azaldan turmush tarzini tabiat bilan hamohang
shakllantirishni turmush mezoniga aylantirgan.
Shu asosda ekologik barqarorlikka xizmat
giladigan ezgu qadriyatlar shakllangan va

imkonini

ochish beradi. Bu tashabbuslar
O‘zbekistonning  ekologik mas’uliyati va
barqaror rivojlanayotgan davlat sifatida xalgaro
maydondagi  mavqeini  mustahkamlashga
xizmat giladi.

Kelgusi yilda ham ushbu yo*nalishda tizimli
ishlar davom ettiriladi. Xususan, yil davomida
tabily resurslardan ogilona foydalanish, yangi
texnologiyalarni joriy etish va aholining
ekologik madaniyatini yuksaltirish, yashil
hududlarni  sezilarli darajada kengaytirish,
chigindilar muammosini hal etish, Orol fojiasi
ogibatlarini yumshatish, aholi salomatligini
mustahkamlash ~ borasida  keng  ko‘lamli
islohotlar amalga oshirilishi kutilmogda.

- ATROF-MURITNI ASRASH VA
“YASHIL™ 1QTISODIYOT YILI

SHUNGHAKI SHOIRONA S0°7 EMAS,
= INSONNI ASRASH DEMAKDIR

asrlar osha yashab kelmoqda. Daraxt ekish,
bog‘ yaratish, suvni ifloslantirmaslik, yerni
e’zozlash, jonivorlarga ziyon yetkazmaslik kabi
gadriyatlar shular sirasiga kiradi. Bu an’analar
amaliy harakatga aylantirilishi natijasida
bobolarimizdan bizga ko‘plab yashil bog‘lar
meros qolgan. O‘gil farzand dunyoga kelgan
xonadonda uning istigbolini ko‘zlab terak
ekilgan. Yaxshi niyatda ekilgan bu daraxtlar
yigit voyaga yetganda unga atab uy qurishda

asqatgan.
Prezidentimiz ushbu boqiy
an’analarimizning ~ hayot  davomiyligini

ta’minlashdagi ahamiyati hagida to‘xtalib:
“Xalgimiz tabiatni “ona” deydi, yerni, suvni
e’zozlaydi. Buning zamiridagi haqiqat hozirgi
ekologik muammolar ta’sirida yaqqol namoyon
bo‘lyapti. Shuning uchun “Yashil makon”
loyihasini boshladik. Kelgusi yil nomini ham
atrof-muhitni asrash masalasiga bag‘ishladik.
Endi bu tashabbuslar keng yoyilishi, aynigsa,
yoshlarimizga chuqur singishi zarur. Har bir
xonadon, har bir korxona tabiatni asrashga
hissa qo‘shishi kerak”, deb ta’kidladi.

—  Prezidentimiz ~ tashabbusi  bilan
jamiyatimizning har bir yo‘nalishida muhim
islohotlar amalga oshirilmoqda, — deydi Oliy
Majlis Senati Agrar, suv xo‘jaligi masalalari va
ekologiya qo‘mitasi raisi Anvar To‘ychiyev. —
Aynigsa, tabiatni muhofaza gilish, ekologiya,
“yashil” iqtisodiyotni rivojlantirish borasida
katta-katta loyihalar bajarilayotir.  “Yashil
makon” umummilliy loyihasi shulardan biridir.
O‘tgan yillarda “Yashil makon” umummilliy
loyihasi doirasida million-million tup mevali,
manzarali daraxt ko‘chatlari, boshga nihollar
ekildi. Natijada respublikamizda yashil bog‘lar,

|

2025-yilni ~ “Atrof-muhitni asrash  va |

“yashil” igtisodiyot yili” deb e’lon qilinishi
O‘zbekistonning ekologik, ijtimoiy va igtisodiy
ustuvorliklari ~ bir-biri bilan chambarchas |
boglig bo‘lgan uzoq muddatli bargaror
rivojlanishga intilishi ramzidir. Mazkur dastur |
doirasida aholi salomatligini mustahkamlashga
alohida e’tibor qaratilayotgani fuqarolarning |
hayot sifatini oshirishga kompleks yondashuvni
o0°zida aks ettiradi. |
Bu tashabbus nafagat O‘zbekistonning
kelajak avlodlar oldidagi mas’uliyatini, balki |
mintagada ekologik holatni yaxshilashga
intilayotgan ~ yetakchi  davlat  bo‘lishga
tayyorligini ham ko‘rsatadi. Ushbu ilg‘or |
ekologik tajriba vatexnologiyalarning mamlakat
kundalik hayotiga integratsiyalashuvida kuchli |
rag‘bat bo‘lib, tabiat, jamiyat va iqtisodiyot
o‘rtasidagi mutanosiblik asosida uyg‘un |
rivojlanishga  harakat qilayotgan boshga
mamlakatlar uchun ham namuna bo‘la oladi.

ko‘kalamzorlashtirilgan  hududlar  kengaydi.
Bu boradagi ishlarni yangi, yanada yuksak
bosqichga ko‘tarish magsadida 2025-yil “Atrof-
mubhitni asrash va “yashil” iqtisodiyot yili” deb
e’lon qilindi. Bu ona tabiatni asrashdek xayrli
ishlar bardavom bo‘lishini anglatadi. Tabiiyki,
bu borada davlatimiz rahbari ilgari surgan g‘oya,
tashabbus va rejalarni ro‘yobga chigarish barcha
sohalar mutaxassislari qatorida senatorlarning
zimmasiga ham katta mas’uliyat yuklaydi.

“Yashil makon” umummilliy loyihasi
doirasida yurtimizda har yili 200 million
tup daraxt va buta ekib, yashillik migyosini
2030-yilgacha 30 foizga yetkazish maqsad
gilingan. So‘nggi yillarda bu ko‘rsatkich 12
foizga yetdi. Jumladan, bu yil bahorda 138
million tup ko‘chat ekildi. Yil boshidan buyon
10 ming gektardan ziyod “yashil belbog®”,
vazirlik va hokimliklar 257 ta bog‘ barpo
gildi. Orolbo‘yida yashil qoplama 2 million
gektardan oshdi.

Joriy yildan boshlab, yo‘l, daryo va
kanallarga tutash 2 ming gektar yer 10 ming
aholi va tadbirkorlarga ekish uchun ijaraga
berildi. “Mening bog‘im” loyihasi doirasida
byudjetdan 49 milliard so‘m ajratilib,
mahallalarda 215 ta yangi bog‘ yaratilyapti.
Bu sa’y-harakatlarni Tabiatni muhofaza gilish
xalqaro ittifoqi, Cho‘llanishga garshi kurashish
konvensiyasi ijro organi ham e’tirof etmoqda.
Eng muhimi, yurtimizda yashil hududlar
kengayishi, avvalo, xalgimizning sog‘lom
atrof-muhitda yashash huqugini kafolatlab,
barqaror rivojlanish omili bo‘Imogda.

Ayni  kunlarda  yurtimizning  barcha
hududlarida bu xayrli ishlar davom etmoqda.
Ko‘chat ekish ishlarini uyushqoqlik bilan
tashkil etishda eng katta kuch va imkoniyat
mahallalarda. Zero, yashillik, obodlik, bun-
yodkorlik, yaratuvchilik ishlari har birimizning
xonadonimiz, mahallamizdan boshlansagina
hayotiy samarasi yuqori bo‘ladi. Qolaversa,
yashil makonlarni kengaytirishda aholining
faolligi, bu jabhadagi ishlarga daxldorligi
yanada ortadi. Shu magsadda mahallalarimizda
kuzgi ko‘chat ekish ishlari uyushqoqlik bilan
tashkil etilmoqda.

O‘zbekiston Mahallalari uyushmasidan
ma’lum qilishlaricha, joriy yil 21-oktabrda
davlatimiz rahbari raisligida “Yashil makon”
umummilliy  loyihasi  doirasidagi ~ ishlar
natijadorligi va kelgusidagi ustuvor vazifalar
muhokamasi ~ yuzasidan ~ bo‘lib  o‘tgan
videoselektor yig‘ilishida berilgan topshiriglar
yuzasidan uyushmaning tegishli buyrug‘i
tasdiglanib, shu asosda ishlanyapti. Topshiriqqa
asosan, mahallalarning barchasida “yettilik”
a’zolari, ta’lim va tibbiyot muassasalari, ko‘cha
(uy)boshilar va obro‘-e’tiborga ega vakillardan
iborat targ‘ibot guruhlari faoliyati yo‘lga

qo‘yildi.
Respublika bo‘yicha “Yashil makon”
platformasida 16 million tupdan ortiq

mevali va manzarali ko‘chat ekish belgilab
olindi. Joriy yilning 25-noyabr holatiga 12
million 283 ming tup mevali va manzarali
ko‘chat ekildi hamda “Yashil makon”
platformasiga joylashtirildi. Bundan
tashqari, respublika bo‘yicha 20
million tupdan ortiq mevali va
A manzarali ko‘chat ekish vazifasi
- Dbelgilangan va hozirgacha 15
= million tupdan ortig‘i ekildi.
Ushbu  ko‘chatlarni  ham
“Yashil makon” platformasiga
kiritish choralari ko‘rilyapti.
Ayni paytda mahallalarimizda
ko“chatekishbo‘yicha“dolzarb
oylik” davom etmogda. Bu
ishlar hududlarimizda yashil
maydonlarni kengaytirish va
xalqimiz sog‘lom va uzoq umr
kechirishi uchun qulay ekologik
muhit yaratishda muhim omil
bo‘Imogqda.
Albatta, bugun xalgimizning,
barcha mehnat jamoalarining sa’y-
harakati bilan ekilayotgan bu nihollarni
asrash va parvarishlash ham muhim. Buning
uchun ekologik monitoring va nazorat
ishlarini yuritish yo‘lga qo‘yilgan. Ekolog
mutaxassislarimiz va mas’ul idoralar xodimlari
“Yashil makon” umummilliy loyihasi va
daraxtlarni kesishga e’lon qilingan moratoriy
ijrosini muntazam o‘rganib boryapti. Bundan
tashqari, muhofaza etiladigan tabiiy hududlar
va hayvonot dunyosini himoyalash, suv
havzalari va daryo o‘zanlarini muhofaza qilish,
chigindilar bilan ishlash sohasidagi ishlarni
takomillashtirish bo‘yicha tizimli ishlanyapti.
Bu  sa’y-harakatlardan asl  maqsad
ajdodlarimiz tomonidan bizga omonat va
meros qoldirilgan bebaho tabiat ne’matlaridan
ogilona foydalanish va kelajak avlodlarga zavol
ko‘rmay yetib borishini ta’minlashdir. Zero,
toki yer yuzida ekologik muvozanat bargaror,
ona tabiat bizga yor ekan, turmushimiz obod,
istighbolimiz  yorug‘, hayotimiz to‘kis va
bardavom bo‘ladi.

“Yangi/O;zbekiston ¥ gazetasi’=biz{uchun/katta'minbar:

Joriy yil 20-noyabr kuni davlatimiz rahbari

Oliy Majlis Qonunchilik palatasi majlisida
ta’lim sifatini yanada oshirish, yoshlarimizni har
tomonlama yetuk insonlar etib tarbiyalashga
qaratilgan davlat siyosati izchil davom
ettirilishini, kelgusi yillarda bog‘chalarda
qamrovni 80 foizga, oliygohlarda esa kamida

50 foizga yetkazish hukumat uchun asosiy vazifa
bo‘lib golishini bildirdi. Darhagiqat, yurtimiz
tarixida yangi davr boshlandi. Mamlakatimiz
yuksak taraqqiyot cho‘qqilarini zabt etish uchun
har bir sohaga alohida e’tibor garatayotir. Qaysi
sohani olmaylik, ishga yondashuv, munosabat,
talab va mezonlar o‘zgarmoqda. Aynigsa, ta’lim
sifatiga e’tibor davlat siyosatining ustuvor
vazifalaridan biri etib belgilangan.

O‘zbekiston farzandlarini
.- dunyo tan olmoqda

— Oliygohlar yoshlarga bilim berishni emas, bilimlarni izlab
topishni o‘rgata boshlagan kundan ta’lim sifati ham, samaradorligi
ham taraqqiyotga yuz tutish yo‘liga o‘tadi. Bo‘lajak zamonaviy
mutaxassislar 0‘z kasbi metodologiyasini, xorijiy tillarni, kompyuter
texnologiyalarini puxta o‘zlashtirgan bo‘lishi shart, — deydi Buxoro
innovatsiyalar universiteti rektori, professor Dilnoz Ro‘ziyeva. —
Buning uchun eski tartibdagi bir xil ma’ruzalar o‘gishdan voz
kechib, talabaga fanning global muammolarini olib chigadigan
motivatsion, o0‘z mutaxassisligiga yo‘naltiruvchi ma’ruzalar
o‘qilishi kerak. Auditoriyada talaba professor-o‘gituvchilardan
konsultativ darslar, muhokamali masalalar yechimini tangidiy
munosabat orqali topishi, shu orqali individual gobiliyatlar yuzaga
chiqarilishi lozim. Ta’limni sun’iy intellekt imkoniyatlaridan
foydalanib individuallashtirish, talabaning mustaqil yo‘nalishini
shakllantirish muhim.

ta’lim  olishi uchun Kkatta

Yoshlarning
yaratilayotgani imtiyozli ta’lim kreditlari, talabalar uchun arzon
va qulay yotogxonalar yildan yilga ko‘payayotgani, universitetlar

imkoniyatlar

moddiy-texnik bazasi yaxshilanib borayotgani, rivojlangan
mamlakatlarda o‘qish uchun ochilgan yo‘l, kam ta’minlangan
oila farzandlarining oliy ma’lumot olishi uchun g‘amxo‘rlik
kabilarda ko‘rinmoqgda. Bular yoshlarda shukronalik kayfiyatini,
vatanparvarlik tuyg‘ularini jo‘sh urdirmoqda.

Yoshlar salomatligiga e’tibor, kelajak avlod igtidorini
rivojlantirish natijasi o‘laroq, bugun fan olimpiadalarida o‘g‘il-
gizlarimiz nufuzli o‘rinlarni egallab, oltin medallar shodasi bilan
gaytmoqda. Buning ortidan nafaqgat o‘zlari, balki ustozlari ham
munosib rag‘batlantirilmogda. Demak, bugun yangi O‘zbekiston
farzandlarini dunyo tan olmoqda.

So‘nggi yillarda davlat va nodavlat oliy ta’lim muassasalari
soni oshishi hisobiga sog‘lom raqobat muhiti paydo bo‘ldi,
maktab bitiruvchisi o‘zi xohlagan kasbini o‘rganishi imkoniyatlari
kengaydi, o‘gishga kirishda korrupsion holatlarga barham berildi.
Talabada sifatli ta’lim olish, yaxshi shart-sharoitlarda o‘qish imkoni
yaratildi. Bu kabi misollarni ko‘plab keltirish mumkin. Qisqa
aytadigan bo‘lsak, oliy ta’lim tizimi rivoji uchun barcha eshiklar
ochib berildi.

NAMOYON ETISHI KERAK
me)p Kasblar kelajagi

2020-yilda bo‘lib o‘tgan Jahon igtisodiy
forumining Kasblar kelajagi to‘g‘risidagi
hisobotiga ko‘ra, 2025-yilga kelib, inson yangi
texnika va texnologiyalar o‘rtasidagi mehnat
tagsimoti o‘zgarishi tufayli 97 milliondan
ziyod yangi raqamli ish o‘rni yaratilishi yoki,
aksincha, 85 million ishchi o‘rni gisqarishi
mumkin.

Demak, oliy ta’lim muassasalarida dasturchilar,
moliyaviy texnologiyalar bo‘yicha zamonaviy
mutaxassislar, ijtimoiy tarmoglar va ma’lumotlar
xavfsizligi bo‘yicha ishlay oladigan muhandislar,
masofaviy ta’lim, ragamli logistika, ragamli

marketologiya, robototexnika, kompyuter
lingvistikasi bo‘yicha zamonaviy va istigbolli kasb
egalarini tayyorlash bugungi kunning eng dolzarb
masalasi bo‘lib turibdi. Shuning uchun oliy ta’lim
tizimida faoliyat yuritayotgan pedagoglarga bilim
va salohiyatini, malaka va tajribasini ishga solib,
talabalarga yaxshi saboq berishi uchun barcha
shart-sharoitlar yaratilgan. Buxoro innovatsiyalar
universitetida ham bu borada yetarli imkoniyatlar
mavjud. Biroq muammolar ham yo‘q emas.

— Oliy ta’lim tizimida o‘ttiz yildan ko‘progq
faoliyat yuritgan olima sifatida meni bir gator
masalalar o‘ylantiradi, — deydi Dilnoz Ro‘ziyeva.
—  Afsuski, haliyam aksariyat oliy ta’lim
muassasalarimiz ~ internetda  qalashib  yotgan
ma’lumotni talabaga olib kelib, takrorlash bilan
shug‘ullanmoqda. Bu eng ogTigli nuqtamiz.
Aslida, hozirgi axborotlashgan ta’lim sharoitida
talabalarga motivatsion, maslahat ma’ruzalarigina
berilishi, qolgan barcha masalalar, dasturni
oldindan o‘rganib kelgan talaba bilan interaktiv,
kreativ, tangidiy fikrlash, individual qobiliyatlarni
yuzaga chiqarish tartibida ishlanishi juda muhim.
Tan olib aytishimiz kerakki, ayrim nodavlat oliy
ta’lim muassasalari kim o‘zarga, pulni to‘latib,
diplom bersa bo‘ldi, gabilida ish ko‘rayotganini
ham inkor eta olmaymiz. Ular talabaning
cho‘ntagiga, mablag‘iga qarab ishlayapti, sifat
uchun emas. Bunga barham berish kerak. Shunday
sharoitda tahsil olgan bilimi sayoz yoshlarning
jamiyatga qanday nafi tegishi mumkin?

Yana bir muhim jihat, tayyor bilim berish
amaliyotidan to‘la voz kechishimiz, yoshlarga asl
adabiyot o‘qitish, masalaga tangidiy munosabatini

rivojlantirish, ~ bilimlarni ~ izlab  topishga

o‘rgatishimiz ko‘proq natijali ekanini anglashimiz
kerak. Universitetni tamomlagan bitiruvchi talaba
diplom bilan birga o‘z kasbiga oid bilimlarni
ingliz tilida izlab topish darajasidagi yuqori balli
xorijiy til sertifikati, dasturlash bo‘yicha xorijiy
sertifikatlarga ham ega bo‘lishi shart. Ayni damda
xalgaro bozorga kadr tayyorlash, ta’limda ishlab

chigarishning bevosita ishtirokini ta’minlash, o‘quv
reja, dasturlar ishlab chiqarishning ilg‘or vakillari
ishtirokida tuzilishiga erishishni kechiktirmaslik
lozim.

Xalqchilrog va soddaroq gilib aytsam, oliy
ta’lim muassasalari to‘liq o‘zlashtirish prinsipiga
o‘tishi kerak: jigarning 60 foizini bilib, 40 foiziga
boshga doktordan maslahat oladigan bo‘lajak
shifokor, o0‘z mutaxassisligi bo‘lgan xorijiy
tilida qo‘pol xatolar bilan yozib gapiradigan
o‘gituvchi, birorta dasturlash tilini o‘zlashtirmagan
informatiklar, biror marta dalaga kirmagan agrar
soha vakillariga diplom berishni bas qilishimiz
kerak. Ta’lim jarayoniga sun’iy intellekt ta’sirini
tan olishimiz, undan samarali foydalanish
imkoniyatlarini ochishimiz joiz. Talabalarga fan
tanlash, yangi zamonaviy kasblarga o‘rgatish,
o‘gituvchini tanlash imkoniyatlarini ochib berish
va sun’iy intellekt yordamida ma’ruzalar o‘gitish
fursati yetib keldi.

Sun’iy intellekt
individuallashtirish, mustaqil ta’lim
trayektoriyalarini ~ talabaning o0‘zi tanlashiga
erishishimiz muhim. Hozir  universitetimizda
sun’ly intellekt yordamida ma’ruzalar o‘qishni
tashkil etyapmiz. Talabalarga ma’ruza o‘quvchi
professor 10 ta adabiyotni o‘gib, bir ma’ruzaga
tayyorlanadigan bo‘lsa, sun’iy intellektga 50 ta
adabiyotni beryapmiz va bu adabiyotlarni bir-ikki
kunlab o‘qiyapti hamda bitta mavzu bo‘yicha
ham ma’ruza, ham tagdimot tayyorlayapti.
Pedagogika fani bo‘yicha Abdulla Avloniy,
matematikadan Albert Eynshteyn timsolida sun’iy
intellekt o‘qityapti, qolgan fanlar bo‘yicha ham
tayyorgarliklar olib borilyapti. Buning uchun
maxsus studiya gilganmiz. Axborot texnologiyalari
bo‘yicha bilimli, izlanuvchan tadgiqotchilarimiz
jamoasi bo‘lgan shijoatli yoshlarimiz xalgaro
grantlarga ariza topshirgan. G‘olib bo‘lsa, 300

yordamida  ta’limni

ming AQSH dollari miqdorida grant berilar
ekan. Albatta, ushbu loyihamiz amalga oshishiga
ishonyapmiz, umidimiz katta.

Davlatimiz rahbari 20-noyabr kuni Oliy Majlis
Qonunchilik palatasi majlisida “Hech shubhasiz, bu
davrning ganday bo‘lishi birgalikda o‘z oldimizga
qo‘ygan ulkan magsad va vazifalarni samarali
amalga oshirishimizga bog‘lig. Ishonchim komil,
bu — yangi O‘zbekistonimiz jadal rivojlanadigan,
yanada yuksak taraqqiyot cho‘qgilarini zabt
etadigan davr bo‘ladi”, deya ta’kidladi. Bu yo‘l
nafagat davlat yoki hukumat ishi, balki o‘zini

vatan va millat xizmatiga daxldor deb bilgan, yangi
O‘zbekiston taraqgiyotini ko‘zlagan, orzu gilgan
har bir fugaroning muhim pozitsiyasi bo‘lishi
shart. Bizning universitetimiz ham bu jarayonda
faol gatnashadi.

Aytishga arzigulik  yangiliklar, istigbolli
rejalar, yangi loyihalarimiz ko‘p. Misol uchun,
transport logistikasi yo‘nalishi uchun virtual
laboratoriyalar sotib olindi va ishga tushirildi,
axborot texnologiyalari yo‘nalishida xalgaro
grant yutilib, loyiha uchun investitsiya kiritildi.
Ta’limning kredit-modul tizimi doirasida LMS
elektron platforma yaratilib, talabalarga mavzular
bo‘yicha bir necha videodarslar, ma’ruzalardan
foydalanish imkoniyati yaratildi.

Talabalarni  xalqaro  bozorga  tayyorlash
magsadida bepul dasturlash darslari tashkil etilgan.
Sanayversak, imkoniyatlarimiz ~doirasi keng.
Ammo asosiy magsadimiz malakali, zamonaviy
bilimlarni egallagan, o0‘z sohasining yetuk
kadrlarini yetkazib berishdan iborat.

“Yangi O‘zbekiston” gazetasi — biz uchun
katta minbar. Nufuzi, unda berilayotgan fikr va
takliflar e’tiborsiz qoldirilmasligini hisobga olib bir
taklifimni bildirsam, shoyad mutasaddilarga yetib
borsa... Universitetlarga nisbatan davlat, nodavlat
tarzidagi munosabatni tubdan o‘zgartirish, ta’lim
tizimiga vazirlik va idoralar aralashuvidan ko‘ra,
jamoatchilik ixtiyoriga tayanib ish ko‘rish shart deb
o‘ylayman. Jumladan, Prezidentimizning yangi
zamonaviy binolar qurish, yoshlar uchun qulay
va yanada yaxshi moddiy-texnik baza yaratish
istagida bo‘lgan tadbirkorlarga qurish uchun
yer maydonlari ajratish bo‘yicha garori ijrosini
ta’minlash, katta tajribaga ega turdosh oliy ta’lim
muassasalari bilan hamkorlik kabi masalalarda
universitetlarni  qo‘llab-quvvatlashga  yanada
e’tiborni kuchaytirish lozim. Ba’zilar yo‘limizga,
ishimizga g‘ov bo‘Imasin.

Nufuzi, unda berilayotgan fikr,va takliflar/e’tiborsiz/qoldirilmasligini/hisobga'olib/ © | K
bir, taklifimni'bildirsam, shoyad mutasaddilarga yetib borsa...

2024-yil 27-noyabr, 241-son

Xalgaro aloqalarga
keng yo‘l berilmoqda

Buxoro innovatsiyalar universiteti bugun to‘liq ragamlashtirilgan.
Dunyoning top universitetlari ro‘yxatida bo‘lgan 20 dan ortiq oliygoh
bilan hamkorlik memorandumlari imzolangan. Turkiyaning Istanbul
universiteti bilan hamkorlikda professor-o‘qituvchilar uchun “Sun’iy
intellekt yordamida ta’lim samaradorligini oshirish” mavzusida
qo‘shma malaka oshirish dasturi tuzilib, respublikamizning barcha
oliy ta’lim muassasalaridan xohlovchilar uchun kurslar tashkil
etilgan.

— Har bir kasb egasi oz faoliyatini loyihalashtira olishi, elektron
dasturiy ta’minotini amalga oshirishi muhim. Ya’ni Alisher Navoiyning
gayerda va gachon tug‘ilgani hagida ma’ruza o‘qishni emas, balki darsni

dasturlashtirib, Alisher Navoiy hagidagi savollarga mutafakkirning
o‘zidan javob olishiga sharoit yarata oladigan pedagoglar kerak, —
deydi universitetning xalgaro alogalar bo‘yicha prorektori Janitxa
Amaresana.

Yosh pedagog Umidjon Rustamov ham Muhammad al-Xorazmiy
nomidagi Toshkent axborot texnologiyalari universitetini imtiyozli
tamomlab, ayni paytda Buxoro innovatsiyalar universitetida
talabalarga kompyuter savodxonligi sirlarini o‘rgatib kelayotir. Bu
kurslar universitet talabalari uchun mutlago bepul tashkil gilingani va
kurs yakunida qo‘lga kiritiladigan dasturlash bo‘yicha xorijiy sertifikat
asosida oylik maosh 8 million so‘mdan boshlanadigan ish bilan
ta’'minlanishi yoshlarni yanada ruhlantirmoqda.

Ta’lim sifatini oshirish uchun talabalarga fan arboblari, tanigli
professor-o‘gituvchilarning doimiy ma’ruzalari tashkil etilgan.
Buxoro innovatsiyalar universiteti faxriy professori, akademik
Saidahror G‘ulomov talabalarga “Yangi O‘zbekistonda ta’lim sifati
va yoshlarda aqgliy mehnatning samaradorligi” mavzusida ma’ruza
gilish bilan birga, Prezidentimiz farmon va garorlari ijrosi doirasidagi
vazifa va topshiriglardan yoshlarni o‘z vaqtida boxabar gilib boradi.

Dars soatlarida taniqli ~ defektolog-logoped, “O‘zbekiston

logopedlari” nodavlat ta’lim muassasalari asoschisi, neyropsixolog
Sabina Azizova hamda amaliyotchi-psixolog Umida Abdullayevaning
turli mavzulardagi seminar-treninglari yoshlar kamolotida muhim
ahamiyat kasb etayotir. Talabalarning qiziqishini inobatga olib, Buxoro
innovatsiyalar universiteti binosida logopediya kurslari ham tashkil
etilgan bo‘lib, bu ularning amaliyot o‘tishini tashkil etishda qulaylik
yaratmoqda.

Ta’lim sifati pedagog
bilimi va mahoratida
Nufuzli bir oliy ta’lim maskanini bitirib, qo‘liga diplom olib ish
boshlagan ayrim yoshlar bilan suhbat qursangiz, nafaqat o‘z sohasini
mukammal bilishi, balki agl-zakovati bilan ham sizni lol goldiradi.
Ammo yana shundaylari borki, qariyb 4 yil oliy ta’lim muassasasida
ta’lim olgan, darsga ketyapman deb haftaning 6 kunida ba’zan ertadan
kechgacha vaqtini universitet va institutlarda o‘tkazgan bo‘lsa-da,
fikrlash doirasi torligini, bilimi sayozligini ilk suhbatdayoq sezib
golasiz. Undaylarga garab, esiz yoshlik, esiz beunum o‘tayotgan
damlar va ularga ketgan mablag‘lar, degimiz keladi. Albatta, bunga,
birinchi navbatda, o‘sha talabaning dangasaligi, ishtiyoqsizligi,
uquvsizligi ko‘z oldingizga kelsa, ikkinchidan, o‘gituvchilarning o‘z
kasbiga logayd munosabati sabab bo‘ladi.

Nega deysizmi? Agar o‘qituvchilar o‘z fanini giziqarli gilib otsa,
necha yillardan buyon yod bo‘lib ketgan ma’ruzasini takrorlayvermay,
o‘tilayotgan mavzuga ma’no va mazmun baxsh etsa, fan mag‘zini
zo‘r chaqib bersa, talabalarda ham o‘sha fanga va sohasiga giziqish
uyg‘onishi tabiiy. Buning uchun ta’lim tizimida sohasini sevgan, yetarli
malakaga ega pedagoglar dars berishi, yoshlarni kasbiga qiziqtirib
borishi lozim bo‘ladi. Zero, davlatimiz rahbari ta’biri bilan aytganda,
gancha islohot gilmaylik, birinchi navbatda, o‘qituvchining bilimi va
kasb mahoratini oshirmas ekanmiz, sifatli ta’limni ta’minlay olmaymiz.

Gulichehra DURDIYEVA,
“Yangi O‘zbekiston” muxbiri

BUGUN ULAR HAYOTIDAN HAM, TADBIRKDRDAN HAM MINNATDOR

Inson doim shug‘ullanib yurgan ishidan
bir zum ajralsa, bunga ko‘nikishi qiyin
bo‘ladi. Chevarligi ortidan el orasida
mohir hunarmand sifatida nom qozongan
Shahnoza Karimova hayotida ham ana
shunday holat ro‘y berdi. Yuragida
tug‘ma nugson borligi uchun shifokorlar
tikuvchilik — doimiy o‘tirib ishlash
sog‘lig‘iga to‘g‘ri kelmasligini aytganida
Shahnoza opa ularning tavsiyasiga amal
qilishga majbur bo‘ldi. Turmush o‘rtog‘i,
yaqinlari dalda berdi. Ammo doim
izlanish va harakatda yurgan ayol bekor
o‘tirishga ko‘nikolmadi. Sog‘lig‘iga to‘g‘ri
keladigan ish bilan shug‘ullanish uchun
turli rejalar va loyihalar o‘yladi. Nihoyat
novvoylik bilan shug‘ullanadigan turmush
o‘rtog‘ining faoliyatini kengaytirib,
rivojlantirishga qaror qildi.

| ashabbus

nafar xotin-gizni ish bilan ta’minladi.
Bugun ular hayotidan ham, tadbirkordan
ham minnatdor.

— Mahallamizda ushbu korxona filiali
ochilgani biz uchun ayni muddao bo‘ldi, —

Shahnoza Karimova dastlab kichikroq
joyni ijaraga olib, tandirlarni ko‘paytirdi va
bosgichma-bosqich faoliyatini kengaytirib
bordi. Bugun yirik korxonaga aylangan
ushbu maskanda tayyorlanadigan non va
non mahsulotlari Navoiy shahri va unga
qo‘shni hududlarda “Baraka non” nomi
bilan mashhur.

—  “Foydadan  halollik  ustun”
iborasini  faoliyatimizga shior gilib
olganmiz, — deydi tadbirkor. — Shu
tufayli ~ bosgichma-bosqich  ishimizni
kengaytirib, ~ muvaffagiyatga  erishib
kelyapmiz. To“g risi, oilaviy tadbirkorlikni
boshlaganimizda dastlab giynalganmiz,
ammo ortga chekinmadik. Imtiyozli kredit
olib, kichik novvoyxonani yirik korxonaga
aylantirdik. Bugun 300 turdan ziyod non
va non mahsulotlari ishlab chigaryapmiz.

Ayni vaqgtda korxonada non va non
mahsulotlarini tayyorlash uchun 7 ta
tandir o‘rnatilgan. 20 dan ortig novvoy
navbatma-navbat ishlab, bir kunda 8 ming
dona shirmoy non tayyorlab, xaridorlarga

taqdim etadi. Bundan tashgqari, eltib berish
xizmati ham yo‘lga qo‘yilgan. Mahsulotlar
Navoiy shahri va atrofidagi 100 ga yaqin
savdo shoxobchasiga yetkazib beriladi.

Ushbu korxona hudud aholisi, aynigsa,
xotin-qgizlar ~ bandligini  ta’minlashda
muhim o‘rin tutmoqda. Hozir korxona
sexlarida 200 dan ortiq fugaroning
bandligi ta’minlangan. Ularning 70 foizi
“Ayollar daftari”ga kiritilgan, ehtiyojmand
xotin-gizlardir. ~ Birgina qolipli non
tayyorlash sexida 50 chog‘li xotin-qizlar
ikki navbatda mehnat gilmoqda.

— Turmush o‘rtog‘im bilan shaharga
ko‘chib kelganimizda ijara uyda yashardik.
Barqaror daromadli ish topish ham oson
bo‘lmagan, — deydi korxona ishchisi
Dilrabo Rajabova. — Ushbu korxonaga
ish so‘rab kelib, oilaviy ahvolimizni
korxona rahbariga  tushuntirganimda
nafagat meni, balki turmush o‘rtog‘imni
ham ishga qabul qildi. Shundan so‘ng
hayotimiz ~ o‘nglanib,  farovonlashib
bordi. Hozir doimiy daromadga egamiz.

Ushbu korxonadagi barcha ishchi-xodim
shu yerdagi daromadidan baraka topib
yashamoqda. “Baraka non”ning o‘zi ham,
berayotgan oylik maoshi ham barakali.
Bugun korxonada 200 xildan ortiq
shirinlik ham tayyorlanadi. Shirinliklar
sexida ikki navbatda 100 ga yaqin xotin-
giz ishlamoqda. Bir kunda 1 tonnagacha
turli shirinliklar savdo shoxobchalariga
yetkazib beriladi. Ushbu sexda “ustoz-
shogird” an’anasi ham yo‘lga qo‘yilgan,
ishga yangi kelganlarga tajribali ishchilar
yaqgindan ko‘mak beradi.
Tadbirkor  ayol
yangi loyihalarni amalga
rejalashtirgan. Bugun viloyatning
boshqa  tumanlarida ham  korxona
filiallari ish boshlash arafasida. Hozir ilk
filial Navbahor tumanida ish boshladi.
Tumandagi Paxtakor mahallasida bo‘sh
turgan binoni ijaraga olib, non va non
mahsulotlari, shirinliklar tayyorlash sexi
tashkil etgan Shahnoza Karimova hududda
yashovchi, ko‘makka muhtoj, ishsiz 30

ayni  vaqtda

oshirishni

deydi Mahbuba Doniyorova. — Ishsizligim
va farzandlarimni o‘gitayotganligimiz
tufayli giynalayotgandik. Shu yerga ishga
kirganimdan so‘ng qiyinchiliklarimiz ortda
qoldi. Sababi, oylik maoshi yaxshi, mehnat
gilish uchun barcha sharoit yaratilgan. Men
bilan birga ishlayotgan xotin-gizlar ham
yaqin kunlargacha ehtiyojmand edi. Hozir
hammasi shu yerda doimiy daromadga
ega bo‘lib, farovon hayot kechirmogda.
Barchamiz juda xursandmiz.

Albatta, hududlarda yangi loyihalar
ish boshlashi va korxonalar ochilishi
mahalliy aholi uchun ish o‘rinlari
yaratishi bilan ahamiyatli. Muhimi,
halol daromad insonlarning ongi,
galbi va dunyoqarashi o‘zgarishiga
turtki bo‘lyapti. Shu bois, korxona
ishchi-xodimlari ~ hayotidagi  ijobiy
o‘zgarishlardan mamnun.

G*olib ABDUSALOMOYV,
“Yangi O‘zbekiston” muxbiri



Magsud ASADOYV,
O“zbekiston Respublikasi Fanlar

akademiyasi O‘zbek tili, adabiyoti va folklori
instituti direktori o‘rinbosari, filologiya fanlari

doktori, professor

Ma’naviyat inson qadr-qimmatini g‘urur,
oriyat, shijoat, zakovat, sadoqat, saxovat,
ogibat kabi qator olijanob fazilatlar bilan
belgilaydi. Ma’naviyat dunyoqarashi
keng, fitrati toza, ruhan tetik, ertangi
yorug‘ kunlarga ishonchi baland shaxslarni
tarbiyalashda chinakam dasturulamal

bo‘ladigan ulug‘vor g‘oyalar jamlanmasidir.

Ma’naviy qadriyatlari, jumladan, tili,

e’tiqodi, mavjud an’analariga sodiq millatgina o‘zligini saglab qolishga va
davlatchilik taraqqgiyotida qo‘lga kiritgan yutuglarini jahon maydonida
ko‘z-ko‘z qilishga qodirdir. Shubhasiz, ma’naviy jasorati yuksak xalqni
hech qanday kuch, u qanday vahshatga ega bo‘lmasin, aslo mahv eta
olmaydi. Chunki ma’naviyat kishida o‘z-o‘ziga ishonch, qat’iyat, milliy
g‘urur va iftixor ruhini tarbiyalaydigan qudrat manbaidir. Shu ma’noda,
Prezidentimiz ta’kidlaganidek, “bugun ma’naviyat boshqa sohalardan o‘n
qadam oldinda yurishi, ma’naviyat yangi kuchga, yangi harakatga aylanishi

kerak”.

Zero, yangi O‘zbekiston g‘oyasi, eng
avvalo, ma’naviy islohotlar, ya’ni ilm-fan,
san’at, ma’rifat va madaniyat sohalaridagi
yuksalish tamoyillariga tayanadi.
Mamlakatimizning har bir fugarosi, aniqrog‘i,
shu millat, shu xalq, shu el va ana shu zamin
farzandi bo‘lgan barcha-barcha odamlar oz
shaxsiyati, axlogiy qgiyofasi, jamiyatda tutgan
mavqgei bilan ham bugungi kun kishisi —
zamonamiz qahramonining imijini to‘la-to‘kis
ifoda eta bilmog‘i lozim.

Insonning ma’naviy holi o‘zgarmas ekan,
yuragida davr va zamon bilan hamnafaslik,
yurt taqdiriga daxldorlik hissi uyg‘onmas
ekan, undan ezguliklar kutish, yaxshiliklar
umid qilish o‘zini baribir oglamaydi.
Bugunning odami deganda ko‘z oldimizda
beixtiyor ~shiddati g‘ayratu  matonatiga
uyg‘un, hamiyati el-yurt or-nomusiga payvast,
zakovati dunyo ilm-fani muvaffaqiyatlariga
mushtarak ilg‘or va sobitqadam shaxsiyat
egasi gavdalanadi. U turli giyinchiliklar,
muvaqgat sinovlar qarshisida esankirab

golmaydi: imkonsizlikdan imkon, ilojsizlikdan
chora topa oladigan ishbilarmon, mehnatsevar

va aql-fasohat kishisidir.

Prezidentimiz e’tirof etganidek, aslida,
“bizning ikkita o‘q tomirimiz, ikkita tayanch
ustunimiz bor: biri — iqtisodiyot, biri —
ma’naviyatdir. Ma’naviy buyuk xalq —

iqtisodiy tomondan ham buyuk bo‘ladi”.
Bugun jonajon vatanimiz turli jabhalar:
ijtimoiy, siyosiy, iqtisodiy, madaniy, ma’rifiy
sohalarda rivojlanishning mutlaqo yangi
davriga gadam qo‘ydiki, bu ertangi kun
nafasi, mustahkam ishonch  shukuhini
o‘zida ifoda etgan Uchinchi Renessans
orzusini yuzaga chigargani ayni hagiqat.
Uchinchi Renessansning tamal toshiga ulug
ajdodlarimizga xos bo‘lgan xalqparvarlik,
adolatsevarlik, hurfikrlilik, vatanga sadoqat,
yurtga muhabbat kabi yuksak insoniy
fazilatlar, shuningdek, tafakkuri keng,
zakovati baland, shijoati o‘ktam yoshlarning
ilg‘or tashabbuslari, jonkuyarliklari, shijoatu

jasoratlari tom ma’noda  xamirturush
vazifasini o‘tashi shubhasiz.

Buyuk mutafakkir bobomiz  Alisher
Navoiy yoshlikni ta’riflab, “umr fusuli

(fasli)ning navbahori va hayot gulshanining
shukufavu  (gulu, chechagu, g‘unchayu)
gulzoridur”, “Insonning zebu ra’nolig‘i
andin va bashar (inson)ning tobu (kuch-
quvvati, madori) tavonolig‘i (baquvvatligi,
gayratliligi, shijoatliligi) andin”, deya vasf

etganida nechog‘liq haq edi. Darhaqiqat,
daho so‘z san’atkori ijod gilgan o‘lmas
asarlarning  adabiy = gahramonlari, eng
avvalo, yoshlar: deylik, “Farhod va Shirin”
dostonida Farhod, Shirin, Shopur, “Layli

Yangi O‘zbekiston g oyasi, eng avvalo, ma’naviy islohotlar,
ya’ni ilm-fan, san’at, ma’rifat va madaniyat sohalaridagi yuksalish

tamoyillariga tayanadi.

va Majnun” asarida Qays, Layli, “Sab’ai
sayyor” dostonida Bahrom, Dilorom, “Saddi
Iskandariy” asarida Iskandar obrazlari yoshlik
va navqironlik kayfiyatini yorqin aks ettirib
turadi. Ulug® shoir bu orqali o‘z davrining
yurt, vatan, mamlakat yukini yelkasiga ola
biladigan uyg‘oq qalbli yoshlariga yuzlanadi
— ularning ertasiga, istigboliga umid nazari
ila bogadi, insonga hadya etilgan bebaho
umrni huda-behuda ishlarga, o‘tkinchi hoyu
havaslarga sarf qgilmaslikka chorlaydi, har bir
dagigani g‘animat bilib, ilm-hunar o‘rganishi,
xalqg manfaati yo‘lida xizmat qiladigan
yetuk shaxslar bo‘lib yetishishini istaydi —
shunga rag‘batlantiradi. Hozirgi kunda yangi
O‘zbekistonda yoshlarga berilayotgan keng
imkoniyatlar, ularni qo‘llab-quvvatlashga
garatilgan odilona, ogilona siyosat Alisher
Navoiyday buyuk ajdodlarimiz orzu-havaslari,
istak va niyatlariga hamohangdir. Shunday
ekan, Prezidentimiz tomonidan 2025-yil ulug*
shoir nomi bilan atalgan Navoiy viloyatida
“Alisher Navoiy yili”, deb e’lon qilinishi bejiz
emas, albatta.

Alisher Navoiy — dunyo adabiyoti
sahnasida o‘zbek va O‘zbekiston nomining
o0‘ziga xos “tashrif qog‘ozi”. Alisher Navoiy
— millat faxri va g‘ururi, yoshlarimiz uchun
ma’naviy xazina kaliti. “Alisher Navoiy
yili” doirasida “Hazrat Navoiyni anglash —
o‘zligimizni anglash” mavzusida Prezident
sovg‘asi uchun respublika tanlovi tashkil
etilishi, har bir mahalla, maktab, oliygohlar
va mehnat jamoalarida “Navoiyxonlik
kechalari” o‘tkazilishi rejalashtirilayotgani
esa xalqimizni hazrat Navoiyga yanada
yaqinlashtirishi ~shubhasizdir. Yetuk so‘z
san’atkori uzoq vaqt mobaynida shoh Husayn
Boyqaro saltanatida bir qator mas’uliyatli

lavozimlarda faoliyat ko‘rsatgani, umrining
oxiriga qadar hukmdor huzurida maslahatchi
bo‘lib turgani tarixdan yaxshi ma’lum.
Davlat boshqaruvining ichki tartib-qoidasini
anchayin puxta bilgan, siyosiy garashlarining
gamrovi hayotiy tajribasi ta’sirida tobora
kengayib, hayotiylik, aniglik tamoyillari
bilan uyg‘unlashgan Alisher Navoiy oz
ijodida ham yurt rivoji uchun zarur shartlarni
badiiylik mezonlari vositasida ta’sirchan ifoda
etgan edi. Masalan:

To hirs-u havas xirmani barbod o‘Imas,

To nafsu havo gasri baraftod o‘Imas,

To zulm-u sitam joniga bedod o‘Imas,

El shod o‘lmas, mamlakat obod o‘Imas.

Buyuk mutafakkir shoir nazdida, “hirs-u
havas” — ta’magirlik, olg‘irlik illatlari
yo‘qolmasa, mamlakat ravnaqi tanazzuldan

aslo qutula olmaydi. Gap shundaki,
bugun  korrupsiyaga qarshi  kurashish
yangi O‘zbekistonda davlat siyosatining

eng ustuvor yo‘nalishiga aylanib ulgurdi.
Buni  korrupsiyaga  qarshi  kurashish
sohasidagi munosabatlarni tartibga soluvchi
“Korrupsiyaga qarshi kurashish to‘g‘risida”gi
gonunning qabul qilingani ham tasdiglaydi.
Shuningdek, bugungi kunda Korrupsiyaga
garshi ~ kurashish ~ agentligi  faoliyat

USHBU MAQOLANI QORAQALPOQ TILIDA HAM
0‘QISH UCHUN QR-KODNI SKANER QILING!

yuritayotgani davlat organlarida shaffoflik,
ochiglik,  qonuniylikni,  javobgarlikning
mudqarrarligi, davlat va fugarolik jamiyatining
hamkorligini ta’minlashda muhim omil
bo‘Imoqda.

El dardi, xalgning mavjud muammolarini
muayyan tizim orqali atroflicha o‘rganib,
masalaning yechimini qisqa muddatlarda
hal qilishga imkon beradigan o‘ziga xos
milliy tizim — “Xalq gabulxonalari”ning
tashkil etilgani ham ulug‘ Navoiy aytayotgan
“zulmu sitam”ga yangi O‘zbekistonda sira
o‘rin yo‘gligiga hayotiy isbot bo‘la oladi.

Ayon bo‘ladiki, mutafakkir shoir niyat gilgan,
0‘z asarlarida ilgari surgan nekbin g‘oyalar
bugungi turmush madaniyatimizda huquqiy
jihatdan tartibga solingan xalqni rozi qilish
siyosatida, aniqrog‘i, “el shod”ligi, “mamlakat
obod”ligida yorgin aks etmoqda.

“Alisher Navoiy yili” tadbirlarining
“Yashil makon” loyihasi doirasida Navoiy
viloyati shahar va tumanlari, gishloglarida
ulug‘ bobomizga atab yangi bog‘lar, so‘lim
xiyobonlar, yashil hududlar barpo qilinishi
yurtimizga  adabiyotga, ma’naviyatga
e’tiborning timsoli bo‘lsa, quriladigan Yangi

O‘zbekiston bog‘ida Alisher Navoiyga
bag‘ishlab memorial muzey ochilishi
yurtdoshlarimizda  ulug‘vor  tariximizga

hurmat hissini tarbiyalab, “O‘zbekiston —
2030” strategiyasi — xalq strategiyasi” shiori
ostida belgilangan islohotlarning izchil, sifatli
va o‘z vaqtida amalga oshirilayotganiga
yaqqol dalil bo‘la oladi.

Yoshlar — jamiyat mexanizmini harakatga
keltirib turadigan yetakchi kuch. Ularning
ilmga chanqoq, ma’rifatga tashna nigohlarida
yashash zavqi, tiriklik shukuhi bilan birga
giziquvchanlik, yangilikka intilish kayfiyati
ham ifoda topadi. Millat ziyolilari yoshlar
ongu tafakkuriga mamlakatimizdagi islohotlar

mazmun-mohiyatini ~ singdirmog‘i, ularni
fidokorlikka, vatanparvarlikka, yurt istigboli
uchun kurashchanlikka ruhlantirmog‘i, ezgu
magsadlar yo‘lida tinmay mehnat qilishga,
jahon ilm-fani yutuglaridan xabardor bo‘lishga
o‘rgatishi shart va zarur. Prezidentimiz
aytganidek, “bugun fagat mana shunday ilg‘or
yoshlarga, mana shunday jonkuyar ziyolilarga,
Vatan ravnagi yo‘lida birlashgan xalqqa ega
bo‘lgan davlatgina o‘z milliy manfaatlarini
ta’minlashga erisha oladi”.

Shu ma’noda, Prezidentimizning
“O‘zbekiston —  2030”  strategiyasini
“Yoshlar va biznesni qo‘llab-quvvatlash

yili”da amalga oshirishga oid davlat dasturi
to‘g‘risidagi” farmoni gabul qilindi. Uning
ijrosini ta’minlash maqsadida, jumladan,
“Yoshlar balansi” asosida alohida ishlash
talab etiladigan, shuningdek, iste’dodli
va iqtidorli yoshlar vazirlik va idoralar,
mahalliy ijro etuvchi hokimiyat organlari,
davlat ishtirokidagi korxona va tashkilotlar
hamda oliy ta’lim tashkilotlari rahbarlariga
biriktirildi. “Besh tashabbus olimpiadasi”
doirasida turli intellektual va  sport
musobagalari tashkil etilmogda. Yoshlar
o‘rtasida tadbirkorlikni keng ommalashtirish
va biznes bilan shug‘ullanishga qo‘shimcha
sharoitlar yaratilyapti. “Har bir mahalladan
ikki nafar dasturchi” loyihasi amalga
oshirilmoqda. “Yoshlar daftari” jamg‘armasi
mablag‘lari hisobiga yoshlarni chet tillar
va kasb-hunarga o‘qgitish magsadlariga
yo‘naltirish amaliyoti yo‘lga qo‘yildi. Yosh
xotin-gizlarni tadbirkorlik, marketing, grafik-
dizayn kabi zamonaviy kasblarga o‘rgatish
uchun “Qizlar akademiyasi” platformasi
ishga tushirildi. “Mening maktabim” loyihasi
asosida davlat byudjeti mablag‘lari hisobidan
maktablarga bazaviy hisoblash migdorining
150 barobarida mablag® ajratilib, moddiy-
texnik bazasi yanada mustahkamlanmoqda.
Umumiy o‘rta ta’lim maktablariga olis
hududlardan gatnaydigan o‘quvchilar uchun
autsorsing asosida bepul avtobuslar qatnovi
yo‘lga qo‘yildi. Bularning barchasi yangi
O‘zbekistonda yoshlarni zamonaviy bilim
va dunyoqarash, daromadli kasb egalari etib
tarbiyalash, ularni ilm-fan, IT texnologiyalar,
ma’naviyat, san’at va adabiyot, sport bilan
oshno etish uchun hech narsani ayamasdan, bor
kuch va imkoniyatlar safarbar etilayotganidan
dalolatdir.

Darhagiqat, 2024-yilning joriy davriga
kelib, mamlakatimizda maktabgacha
ta’limda qamrovning 74 foizdan, oliy
ta’limda esa 39 foizdan oshirilgani kelajak
bunyodkorlari bo‘lgan yoshlarning ta’lim
olishi, zamonaviy ilm-fan yutuqlarini egallab,
bugungi globallashuv zamonida o‘z qarashi,
intilishida turli yot g‘oyalarga aldanmay,
mustahkam  bilimga  suyanishi  uchun
yaratilgan shart-sharoitlar ifodasi, albatta.
Chunki Prezidentimiz ta’biri bilan aytganda,
tarbiya va ta’limni bir-biridan alohida ajratib

bo‘lmaydi, bu ikki jarayon o‘zaro uyg‘un,
uzluksiz  asosda tashkil etilgandagina,
odobli, yuksak ma’naviyatli, shu bilan birga,
bilimdon, zukko, ruhan va jismonan sog‘lom,
keng dunyoqarash, tafakkur va zamonaviy
kasb-hunar egasi bo‘lgan  vatanparvar
yoshlarni yetishtirib beradi”.

Inson yaralibdiki, so‘z uning hamrohi:
odam go‘dakligida alla tinglab, bolaligida xalq
donishmandligi durdonalarini eshitib, ota-
bobolari o‘gitlarini o‘gib-o‘rganib ulg‘ayadi.
Asrlar mobaynida avloddan avlodga o‘tib
kelgan milliy va umuminsoniy qadriyatlarning
hayotbaxsh kuchi shaxs kamolotida, uning
jismonan baquvvat, aglan yetuk, ruhan
bardam bo‘lib kamol topishida muhim o‘rin
tutadi. Ma’naviy qudratning asl mohiyatini
teran tushungan jamiyatgina o‘tmishdagi
ayrim xatoliklardan to‘g‘ri xulosalar chigarib,
o‘z yo‘li, maslagi va magsadini aniq belgilab
olishi tabiiydir.

Shunday ekan, Vazirlar Mahkamasining
“2020-2025-yillarda “Kitobxonlik madani-
yatini rivojlantirish va qo‘llab-quvvatlash mil-
liy dasturini tasdiglash to‘g‘risidagi” qarori
yoshlarning ma’naviy-ma’rifiy, badiiy-estetik
talablariga javob beradigan kitoblarni chop
etish, nashriyotlar va ijodkorlar faoliyatiga
ko‘maklashish, qgo‘llab-quvvatlash yo‘lidagi
muhim hujjat bo‘ldi.

Ayni paytda turli yosh toifalariga
mo‘ljallangan adabiyotlar nashr etilayotgani,
xususan, bolalar adabiyoti, turkiy xalglar
adabiyoti namunalari, o‘zbek adabiyoti
durdonalari turkumlarida bir necha jilddan
iborat kitoblar dunyo yuzini ko‘rayotgani
ularga bo‘lgan kuchli ehtiyoj va talabning
natijasidir.

Adabiyot — ma’naviyat beshigi, asl
gadriyatlar negizi. Unga oshno bo‘lgan galbda
chinakam inson tabiatiga begona yovuzlik,
xiyonat, ikkiyuzlamachilik, yolg‘on kabi
qusurlar sira bo‘y ko‘rsatmaydi. Adabiyot
insonni ezgulikka, nekbinlikka, yorug‘likka
boshlaydi — go‘zal xislatlarga ergashtiradi.
Prezidentimiz ta’kidlaganidek, “Vatan va
xalq taqdiriga nisbatan tahdidlar kuchaygan
vaziyatda aynan millat fidoyilari — uyg‘oq
galbli ziyolilar, shoir va adiblar, san’at
namoyandalari, ma’naviyat va ma’rifat sohasi
xodimlari jasorat bilan maydonga chiqqanlar.
Mamlakatimiz oz taraqqiyotining yangi,
yuksak bosgichiga kirayotgan hozirgi paytda
bizga jadid bobolarimiz kabi G‘arb ilm-
fan yutuglari bilan birga, milliy qadriyatlar
ruhida tarbiya topgan yetuk kadrlar suv bilan
havodek zarur”.

Muhimi, jadid bobolarimizning “g‘oya
va dasturlari yangi O‘zbekistonni barpo
etish strategiyasi bilan har tomonlama
uyg‘un va hamohangdir”. Prezidentimiz
qgarori bilan Jadidlar merosi davlat muzeyi
tashkil etilgani ma’rifatparvar jadidlarning
vatanimiz va jahon tarixidagi muhim o‘rni,
milliy istiglolimizning ma’naviy asoslarini
yaratishdagi  hissasi va fidoyiliklarini
haqqoniy yoritish, aholi, aynigsa, yoshlar
o‘rtasida keng targ‘ib qilishda alohida
ahamiyat kasb etmogda. O‘lkamizda XX asr
boshlaridan e’tiboran uyg‘oqlik va shiddat
tamoyili asosida boshlangan jadidchilik
harakati, ~— xususan, adabiyot, san’at,
ma’naviyat va ma’rifat yo‘nalishlarida misli
ko‘rilmagan ijobiy o‘zgarishlarga zamin
hozirladi. Muhtasham bir adabiyot o‘laroq
maydonga kelgan jadid adabiyoti zamonaviy
o‘zbek adabiyotining keyingi taraqqiyot
bosgichlarini ham belgilab berdi.

Bugun poytaxtimizda gad rostlagan, ijodiy
muhitni o‘zida tarannum etib turgan Adiblar
xiyoboni, ulug‘ ijodkorlar asarlari keng targ‘ib
etilayotgani, kitobxonlikka qaratilayotgan
milsiz e’tibor jadidlar orzusining hayotiy
in’ikosidir. Bu esa yangi O‘zbekistonda
ma’nan uyg‘oq, fikri teran, metin irodali
yangi jadidlar, yangi ijod sohiblari yetishib
chigayotganidan, huqugiy asosga tayangan,
ilm va ma’rifatni, adolatu shijoatni targ‘ibu
tashviq etgan, xalq va millat manfaatlarini
har nedan ustun qo‘ygan yangi qadriyatlar
shakllanganidan dalolat beradi.

